
бэлиэ кҮн
АллАрАА Бэстээххэ
Ыам ыйын 9 күнүгэр Аллараа

Бэстээххэ Улуу Кыайыы 72-с сылын
көрсөр тэрээһин үрдүк
таһымнаахтык ыытылынна. 

Параат холуонналара былырыын
саҥа тутуллубут болуоссакка ‒ Илин
эҥэр улуустартан хорсун буойуннарбыт
сэриигэ аттаммыт аартыктарыгар хаам-
сан кэллилэр. Холуонналары баатара
орто оскуолатын кадет кылааһын
үөрэнээччилэрэ сирдээтилэр. 

Кыайыы Знамятын күөрэччи көтөҕөн
киирбит үөрэнээччилэр сахалартан
бастакы Сэбиэскэй Сойуус Дьоруойа
Федор Попов пааматынньыгын аттыгар
турдулар, сүгүрүйүү бэлиэтинэн параат
кыттыылаахтара сибэкки дьөрбөлөрүн,
«Умуллубат уокка» гирлянда уурдулар.
Кадет уолаттар бу күн дьоҥҥо-сэргэҕэ
бэйэлэрин сатабылларын көрдөрдүлэр,
аптамаат саалаах хамсаныылары
оҥордулар. 

байыаннайдыы хамаанданан
оскуола үөрэнээччилэрэ кылааһынан
биир кэлимник таҥнан-симэнэн, кэккэнэн
хааман-сиимэн көрдөрдүлэр. Ыччаппыт
патриоттуу тыыҥҥа уһуйулла сылдьара,
Улуу Кыайыыга сүгүрүйэ ох курдук
оҥостон кэлбиттэрэ үгүстэри кэрэхсэттэ. 

Улуу Кыайыыны уһансыбыт бэтэрэ-
эннэри, улууспут олохтоохторун,
ыалдьыттарын СӨ Ил Түмэн дьокутаата
Александр Романов, оройуон баһылыга
Николай Старостин, Аллараа бэстээх
бөһүөлэгин баһылыга Георгий бор,
кырдьаҕастар сэбиэттэрин салайааччы
Николай Хабаров эҕэрдэлээтилэр.      

Улуу Кыайыыга сүгүрүйүү тэрээһинэ
Аллараа бэстээх уус-уран
самодеятельноһын кыттыылаахтарын
улахан кэнсиэринэн түмүктэннэ. Кыайыы
сөлүүтэ сандаарда. 

Марфа ПтИЦЫНА.

МАйАҕА
Улуу Кыайыы 72 сылын көрсө

үөрүүлээх тэрээһин Майа сэлиэннь-
этигэр сарсыарда сахалартан
бастакы Сэбиэскэй Сойуус Дьоруойа
Ф.К.Поповка анаммыт искибиэргэ
венок ууруутунан саҕаланна. Тыыл
бэтэрээннэрэ, байыаннайдыы таҥныбыт
оскуола оҕолоро, тэрилтэлэр үлэһиттэрэ
кыттыылаах бырааһынньыктааҕы
холуонналар үгэс быһыытынан Майин-
скай уулуссанан буойуттарга анаммыт
Кыайыы монуменыгар таҕыстылар.
Тэрээһиҥҥэ «Үйэлэргэ өлбөт пуолк»
аахсыйа чэрчитинэн сэриигэ кыттыбыт
аҕаларын, эһэлэрин сырдык
мөссүөннэрин  тутан эдэрдиин-эмэнниин
хаамыстылар. байыаннай иитиигэ
үөрэтэр куруһуок иитиллээччилэрэ
Ф.К.Попов бүүһүгэр уонна саллааттар
Ийэлэрин уобарастыыр пааматыннь-
ыкка веноктары уурдулар. 

быйылгы Улуу Кыайыы
бырааһынньыгар билигин тыыннаах
сэрии бэтэрээннэрэ доруобуйаларын
туругунан кыайан кыттыыны ылбатылар.
Ыччаттар «барҕа махтал эһиэхэ…» диэн
эҕэрдэ кэнсиэрдэригэр ыллаан,
үҥкүүлээн, хоһоон ааҕан сэрии уоттаах
сылларын санаттылар, Кыайыы
өрөгөйүн уот харахха баар курдук
иэйиилээхтик көрдөрдүлэр. 

Улуус баһылыга Николай Старостин,
«Майа сэлиэнньэтэ» МТ баһылыга
Тимофей Нестеров, Ил Түмэн сис кэми-
тиэтин бэрэссэдээтэлэ Александр Рома-
нов, оройуон дьокутааттарын Сэбиэтин
бэрэссэдээтэлэ Андрей Находкин,
улуустааҕы бэтэрээннэр сэбиэттэрин
бэрэссэдээтэлэ Маргарита Максимова,
«Доблесть» бойобуой дьайыыларга
кыттыбыт бэтэрээннэр  түмсүүлэрин
салайааччыта Николай Семенов, Мэҥэ
Хаҥалас уонна Уус Алдан байыаннай
комиссариатын салайааччыта, подпол-
ковник Аял Петров, коммунистическай
баартыйа улуустааҕы салаатын сэкирэ-
тээрэ Анатолий Чичахов уонна
В.П.Ларионов аатынан Майа орто оскуо-

латын уопсастыбаннай тэрилтэтин
лиидэрэ Саша Александров  Кыайыы 72
сылынан миитиҥҥэ кэлбит тыыл, үлэ
бэтэрээннэрин, Майа олохтоохторун,
ыалдьыттары итиитик-истиҥник
эҕэрдэлээтилэр. Тыл этээччилэр биһиги
улууспутуттан Арҕаа уонна Илин

фроннарга 3767 эдэр-сэнэх, күүстээх-
уохтаах биир дойдулаахтарбыт
ыҥырыллан барбыттарыттан баара-
суоҕа 1912-рэ эрэ төннүбүттэрин санат-
тылар. 

Николай Семенов «Россия Ис
дьыалаҕа уонна байыаннай дьайыы-

ларга бэтэрээннэрин ассоциациятын»
бочуотунай грамоталарын Николай
Старостиҥҥа, Тимофей Нестеровка, Аял
Петровка уонна улуус үөрэҕириигэ
управлениетын начаалынньыгар Ирина
Черкашинаҕа туттартаата. 

бу күн «Манчаары» стадиоҥҥа тыыл,
успуорт бэтэрээнин, улуус бочуоттаах
гражданинын Никон Михеевич
Ермолаев бирииһигэр үгэскэ кубулуйбут
чэпчэки атлетикаҕа 18-с улуустааҕы
күрэхтэһии ыытылынна.

Күрэхтэһиигэ 117 сүүрүк 300, 500,
1000, 1500, 2000 уонна 3000 миэтэрэни
сүүрүүгэ илин-кэлин түһүстүлэр.
Үөрэнээччилэргэ бүтэйдээхтэн Надя
Тастыгина, В.П.Ларионов аатынан Майа
оскуолатыттан Афоня Петров, Кеша
Варламов, Толя Никитин,  Төҥүлүттэн
Сайаана Слепцова, Уруйдаана Власова,
Өлөчөйтөн Коля Третьяков, Люда билю-
кина, Роберт билюкин, Майа
лиссиэйиттэн Вика Хабарова, улахан
дьоҥҥо Майаттан Иван Назаров,
Мооруктан Петр Тихонов, Хараттан Иван
Никитин кыайыыны ситистилэр.   

«Саллаат хааһыта» аахсыйа
тэрилиннэ, Кыайыы оһуокайа оройуттан
тутулунна. Киэһэтин  монумеҥҥа элбэх
киһи тоҕуоруһа мустан  «Ким да умнул-
лубат, туох да умнуллубат» диэн
өйдөбүнньүк чүмэчи уматыытыгар,
Кыайыы оһуокайыгар, ырыаҕа-тойукка
кытыннылар. бырааһынньык чаҕылхай
уоттаах-күөстээх сөлүүтүнэн түмүктэннэ. 

Виктория БЕлОлЮБсКАЯ.

төҥүлүгэ
Хотун Төҥүлүгэ Кыайыы 72

сылыгар аналлаах параат өрө
көтөҕүллүүлээхтик ыытылынна. 

Киин уулуссанан хаамсан Кыайыы
монуменын болуоссатыгар баппат элбэх
киһи тоҕуоруһа муһунна. Улуу сэрии
бэтэрээнэ Николай Дмитриевич Черка-
шин уонна тыыл бэтэрээннэрэ болҕомто
киинигэр буоллулар. Улуу
бырааһынньык монумеҥҥа венок
ууруутунан саҕаланна. 

Эҕэрдэ тыллары оройуон
салалтатыттан Егор белолюбскай,
нэһилиэк баһылыга Анатолий
Плотников, кырдьаҕастар сэбиэттэрин
бэрэссэдээтэлэ Анастасия Васильева
итиэннэ ыччат актыыбын чилиэнэ Васи-
лий Макаров эттилэр. Ыччаттар, оскуола
үөрэнээччилэрэ бары байыаннайдыы
таҥныбыттара бырааһынньык
суолтатын үрдэттэ. байыаннай
таҥастаах оскуола оҕолоро үрдүк
таһымнаах строевой хаамыылары
көрдөрдүлэр. Нэһилиэк дьоно-сэргэтэ
кыттыылаах улахан кэнсиэр туруору-
лунна. 

Урбаанньыт Иван борисов
көҕүлээһининэн тэриллибит оҕо кэлэ-
эскэтин байыаннай тиэмэнэн
киэргэтиигэ куонкуруска кыра
оҕолордоох 8 ыал кытынна. байыаннай
сөмөлүөт-кэлээскэ хаһаайката Арина
Иванова бастыҥынан билиниллэн
сүүрбэ биэс киилэлээх саахары, байыан-
най массыына-кэлээскэнэн иккис миэстэ
буолбут Саина Тотонова сүүрбэ биэс
киилэлээх рис куруппа, байыаннай
хараабыл-кэлээскэнэн үһүс бириистээх
миэстэҕэ тиксэн Адриана Стручкова
сүүрбэ биэс киилэлээх бурдугу бириис
туттулар. Дьон-сэргэ маннык сэргэх
тэрээһинтэн астынна.

Иван борисов «Айылгы» култуура-
социальнай хайысхалаах балаҕаныгар
бэтэрээннэргэ аналлаах остуол
тардылынна. Аҕам саастаах көлүөнэ
ирэ-хоро сэһэргэһэн, ыччаттар
кэнсиэрдэрин дуоһуйа көрдүлэр. Киэһэ
«Эйгэ» култуура киинигэр Эрхаан,
Санита Ай уонна кинилэр оҕолоро
Чаҕыл Николаевтар бырааһынньыкка
аналлаах кэнсиэрдэрин сааланы толору
дьон-сэргэ астына көрдө. Монумеҥҥа
сэрии буолбут сылларын чүмэчи уматан
суруйдулар. 

Марелла БАИШЕВА.

улуу   кыайыы  
кҮнҮн   уруйдаан

Аллараа бэстээххэ

Майаҕа

Төҥүлүгэ



ОтдЕЛЕнИЕЛАрА:

ПАВЛОВСКАй – М.Егоров аатынан
отделение – киин уһаайба – 1967‒1993
сс.

ОрОССОЛуОдА – 1967–1993 сс.
ХАПтАҕАй – Г.Самсонов аатынан

отделение ‒ 1967‒1993 сс.
БөКө – В.Манчаары аатынан

отделение ‒ 1967‒1992 сс.
ПЕтрОВКА – М.Петров аатынан

отделение ‒ 1967‒1992 сс.
ЛООМтуКА – П.-Халлааскы

аатынан отделение ‒ 1967‒1992 сс.
Чүүйэ – 1967–1999 сс.

СОПХуОС дИрИэКтэрдэрэ:

ЗАХАрОВ Михаил Павлович –
1967‒1972, 1986 с.

АНТОНОВ Петр Петрович –
1972‒1980 сс. 

СКряБИН Василий Васильевич –
1980‒1983 сс.

ГрИГОрьЕВ Василий Дмитриевич
– 1986‒1989 сс.

СИВцЕВ Семен Васильевич –
1990‒1991 сс.

ПАртИйнАй тэрИЛтэ
СэКИрэтээрдэрэ:

ОХЛОПКОВ Филипп Гаврильевич
ЕФрЕМОВ Николай Ильич
ГАВрИЛьЕВ Игорь Георгиевич
МАКАрОВ Валентин Дмитриевич
МУЧИН Матвей Васильевич
ИГНАТьЕВА Татьяна Николаевна 
ОСИПОВ Илья Иннокентьевич
ФЕДОрОВ Сидор Дорофеевич
ХВАН Владимир Николаевич
АЛЕКСАНДрОВА Ирина Никоновна
МАТЧИТОВ Егор Николаевич
АТЛАСОВА Надежда Васильевна
ТЕрЕНТьЕВ Михаил Павлович

БОрОПСОйууС КэМИтИэтИн 
БэрэССэдээтэЛЛэрэ:

ОСИПОВ Иван Николаевич
МАТЧИТОВ Егор Николаевич
ТЕрЕНТьЕВ Михаил Павлович
ТИМОФЕЕВ Василий Федорович
КАрАМЗИН Николай Кузьмич

КОМСОМОЛьСКАй тэрИЛтэ
СэКИрэтээрдэрэ:

ОХЛОПКОВ Филипп Гаврильевич
ЛЕПЧИКОВ Варлам Васильевич 
ИВАНОВА раиса Семеновна
АТЛАСОВА Надежда Васильевна
КАрАМЗИН Николай Кузьмич
БАрАБАНСКАй В.И.
БУГАЕВ И.П.
ПАХОМОВ Александр Алексеевич
ТрОФИМОВ Петр Петрович 

В.И.ЛЕНИНаатыНаН СОПХУОС

сопхуостар  
тэриллибиттэрэ ‒ 50

Ыам ыйын 5 күнүгэр улуустааҕы нэһилиэнньэ соци-
альнай харысхаллаах буолуутугар управление начаа-
лынньыга Иван Шестаков уонна улуустааҕы бэтэрэ-
эннэр сэбиэттэрин бэрэссэдээтэлэ Маргарита
Максимова сэрии кыттыылаахтара Василий
Тихонович Прокопьев, Прокопий Иванович Осипов
уонна «Аляска ‒ Сибиир» аэродромҥа
тырахтарыыһынан үлэлээбит, 93-һүс хаарын ууллар-
быт тыыл бэтэрээнэ Варвара Михайловна Кононова
дьиэлэригэр сылдьаннар, Улуу Кыайыы 72 сылын
бырааһынньыгынан эҕэрдэлээтилэр. 

Улуус баар-суох киэн туттар ытык дьонугар саха
алмааһыныы кытаанах доруобуйаны баҕаран туран, аны үс
сылынан Улуу Кыайыы 75 өрөгөйдөөх үбүлүөйүн тэҥҥэ
көрсүөхпүт  диэн алгыс тылларын анаатылар. Бэтэрээннэргэ
сибэкки дьөрбөтүн, улуус баһылыга Николай Старостин
уонна оройуон дьокутааттарын Сэбиэтин бэрэссэдээтэлэ
Андрей Находкин, нэһилиэнньэ социальнай харысхаллаах
буолууга управление, бэтэрээннэр сэбиэттэрин ааттарыттан
Эҕэрдэ суруктары кытта сэмэй бэлэхтэри, ону сэргэ
В.П.Ларионов аатынан Майа орто оскуолатын
үөрэнээччилэрин ааттарыттан оҕолор бэйэлэрэ хомуйан
оҥорбут эмтээх чэйдэрин уонна оскуола иһинэн үлэлэтэр
ыҥырыа базатыттан мүөттээх кэһиилэрин туттардылар. 

Төҥүлү эбэтигэр үлэлии сылдьыбыт «Аляска-Сибиир»
кистэлэҥ аэродром 75 сылынан Варвара Михайловнаҕа
«Улуус социальнай-экономическай сайдыытыгар кылаатын
иһин» диэн дастабырыанньалаах анал бэлиэ туттарылынна. 

ис сүрэхтэн

бэтэрээннэри  эҕэрдэлээтилэр

Соторутааҕыта Олохтоох
бэйэни салайыныы уочараттаах
71-с сэбиэтэ ыытылынна.
Мунньаҕы Сэбиэт бэрэссэдээтэлэ,
улуус баһылыга Николай
Старостин, бэрэссэдээтэли солбу-
йааччы Андрей Находкин, сэбиэт
чилиэнэ Алексей Игнатьев салайан
ыыттылар.

Бастакытынан, экономическай сай-
дыыга управление салайааччыта,
экономика боппуруостарыгар
баһылыгы солбуйааччы Владимир
Птицын «СӨ Бырабыыталыстыбатын
уурааҕынан муниципальнай оройу-
оммутугар бэриллибит хонтуруолунай
сорудахтар 2016 сылга туолуулара»
боппуруоска иһитиннэрии оҥордо.
Бары билэрбит курдук, СӨ
Бырабыыталыстыбатын уурааҕынан
муниципальнай оройуоммутугар 2016
сылга 8 хонтуруолунай сорудах тиэр-
диллэн турар. Олортон сэттэтэ туолбут.
Биир сорудах ‒ норуот туттар табаарын
оҥоруу сорудаҕа толоруллубатах.
Сүрүн биричиинэтэ – СӨ былааны
сыллата улаатыннаран иһиитэ.

В.В.Птицын иһитиннэриитин истэн
баран сэбиэт кыттыылаахтара Саха
Өрөспүүбүлүкэтин Бырабыыталыс -
тыбатын быйылгы уурааҕынан муници-
пальнай оройуоммутугар бэриллибит
хонтуруолунай сорудахтар туолуула-
рын ый ахсын хонтуруоллаан,
кыаллыбакка турар сорудахтар

төрүөттэрин быһааран, ырытан,
дьүүллэһэн туоратарга диэн
быһаардылар.

«Оҕо сынньалаҥын уонна
доруобуйатын бөҕөргөтүүтүн сайыҥҥы
кэмҥэ тэрийии» туһунан иккис
боппуруоһу үөрэх управлениетын сала-
йааччытын солбуйааччы Николай
Тарасов билсиһиннэрдэ. «Оҕо
сайыҥҥы сынньалаҥын уонна үлэ
лааҕырдарын» туһунан иһитиннэриини
сэбиэт истэн баран  нэһилиэктэр
баһылыктарыгар олохтоох ыччаттары,
оскуола үрдүкү кылаастарын оҕолорун
түмэн волонтерскай этэрээттэри
тэрийэллэригэр, лааҕыр оҕолоро
сөтүөлүүр сирдэрин оҥороллоругар
быһаарыы ылынна. Ону таһынан
уопсастыбаннас көмөтүнэн
бэрээдэктэрэ мөлтөх үөрэнээччилэр
бары туһалаах дьарыгынан хабыллал-
ларыгар, сокуоннай саастарын ситэ
илик оҕолор мустар сирдэринэн
киэһээҥи, түүҥҥү рейдэлэри оҥорорго
сүбэлэстилэр.

Тыа хаһаайыстыбатын управление-
тын салайааччыта Иван Аргунов
сааскы ыһыыга бэлэмнэнии хайдах
баран иһэрин билиһиннэрдэ. Улуус
үрдүнэн ыһыы 5391 гектарга
ыытыллыахтаах. Былырыыҥҥыга
тэҥнээтэххэ  ити 188 гектарынан элбэх.
Чопчулаатахха туорахтаах култуура
ыһыытын иэнэ кэҥэтиллиэхтээх эбит,
оҕуруот астарын ыһыы оннунан

хаалар. Ыһыыга туттуллуохтаах сиэмэ
барыта түҥэтиллибит. Кыраапык
чопчуланан, күнү-дьылы кэтээн ыһыыга
бэлэмнээх киирэллэрин И.Д.Аргунов
эттэ.

«Эксперт-Групп» ХЭТ бэрэстэбиитэ-
лэ Федор Скрябин улууспутугар биир
кэлимсэ интернет ситимин оҥоро
сылдьалларын кэпсээтэ. Ол туһунан
хаһыат сиһилии суруйан турар. 

Улуус дьаһалтатын каадыр боппуру-
остарыгар кылаабынай исписэлииһэ
Марианна Атласова муниципальнай
дуоһунастаахтар 2016 сылга дохуотта-
рын сибидиэнньэлэрин биэриилэрин
бэрээдэгин билсиһиннэрдэ.

Быыбар хамыыһыйатын
бэрэссэдээтэлэ Ирина Назарова
балаҕан ыйын 10 күнүгэр
муниципальнай таһымнаах быыбардар
ыытыллалларын билсиһиннэрдэ. Бары
истэ-билэ сылдьарбыт курдук, улууспут
баһылыгын итиэннэ 24 нэһилиэккэ
олохтоох дьаһалта баһылыгын, 26
нэһилиэккэ нэһилиэк дьокутааттарын
талыахтаахпыт. Хандьыдааттар от
ыйын 31 күнүгэр диэри ирдэнэр
докумуоннарын улуустааҕы быыбар
хамыыһыйатыгар туттарыахтаахтар
эбит. Нэһилиэктэр баһылыктарыттан
быыбары ыытарга эрдэттэн
бэлэмнэнэллэригэр сүбэлэннэ.

Иннокентий АММОСОВ.

олохтоох бэйэни салайыныы

уочараттаах  сэбиэккэ

Ыам ыйын 4 күнүгэр улуус
дьаһалтатын мунньахтыыр
саалатыгар Кытай Народнай
өрөспүүбүлүкэтигэр Гуаньчжоу
куоракка муус устар 13‒20
күннэригэр ыытыллыбыт 121-с
норуоттар икки ардыларынааҕы
Кантонскай дьаарбаҥкаҕа сылдьан
кэлбит эдэр предпринимателлэр
Максим Забровскай уонна Арьян
Мохначевскай  улуустааҕы пред-
принимательство боппуруоста-
рын, эрэгийиэннэр икки
ардыларыгар сибээһи уонна
көрдөрөр-иһитиннэрэр техноло -
гияны өйүүр управление салайаач-
чытын Егор Белолюбскайы
итиэннэ биисинэс эйгэтигэр
үлэлии-хамсыы сылдьар
үлэһиттэри кытта көрүстүлэр.

Күн-бүгүн улууска биисинэс эйгэти-
гэр атахтарыгар бигэтик туран эрэр
предпринимателлэр Кытайга аан дойду
таһымнаах дьаарбаҥкаҕа сылдьан,
полуфабрикаттары итиэннэ утах араас

көрүҥнэрин, суоктары оҥорууга
аналлаах тэриллэри ордук
интэриэһиргээн, көрөн-истэн кэлбиттэ-
рин сырдаттылар. Кантонскай
дьаарбаҥкаҕа 60 тыһыынчаттан тахса
истиэндэ туруоруллубут, 200
тыһыынчаттан тахса атыылаһааччы,
уонча араас дойдулартан
бэрэстэбиитэллэр кыттыбыттар. 

‒ Улахан таһымнаах быыстапканы
баран илэ харахпынан көрөн кэлэр
баҕа уруккуттан баара. Күн-бүгүн аныгы
технология хайдах сайдан иһэрин,
биһиги олохпутугар,
усулуобуйабытыгар саҥа тахсыбыт
технологиялар төһө барсыахтарай диэн
бэйэбэр биэс-алта көрүҥү бэлиэтии
көрөн кэллим, ‒ диир Максим
Забровскай.

Предпринимателлэр, төһө даҕаны
Гуаньчжоу куоракка үлэлиир собуот
үлэһиттэрэ аан дойду үрдүнэн  билли-
иллээх бренд буолбут хампаанньалар
тэриллэрин, малларын-салларын,
таҥастарын-саптарын үүт-үкчү гына

үтүктэн оҥорор буолбуттарын да иһин,
кэлин кэмҥэ бэйэлэрин оҥоһуктарын
хаачыстыбалара биллэ тупсубутун
бэлиэтээтилэр. Арьян Мохначевскай
Гуанчьжоуттан кэлэн иһэн Монголияҕа
сылдьан аччыгый биисинэс эйгэтигэр
тирииттэн бөҕө-таҕа маллары оҥорон
атыылыыр дьоҕус тэрилтэлэр
үлэһиттэрин кытта көрсүбүтүн уонна
биһиэхэ даҕаны тирииттэн оҥорор
көрүҥ биисинэһин сайыннарыахха
сөбүн кэпсээтэ.   

Егор Белолюбскай улууспут
Монголияны кытта сөбүлэһии түһэрсэн
бииргэ үлэлиир былааннар баалларын
эттэ уонна атын предпринимателлэри
эмиэ улахан таһымнаах
быыстапкалары баран көрөн, саҥаны,
сонуну бэйэлэригэр иҥэринэн улууспут
сайдыытыгар бэйэлэрин кылааттарын
киллэрсэллэригэр ыҥырда.

Виктория БЕЛОЛЮБСКАЯ.  

аччыГый уонна орто биисинэскэ

Гуаньчжоуттан саҥаны, сонуну билэн

Прокопий ОсиповПрокопьевтар

Иван Шестаков, Варвара Кононова, Маргарита Михайлова



Дойду үрдүнэн периодическай
бэчээккэ ‒ хаһыаттарга,
сурунаалларга сыл иккис аҥарыгар
сурутуу хампаанньата салҕанан
бара турар. 

Кистэл буолбатах, сурутууну ыытыы
сир ахсын сыллата уустугуран иһэр.
Сорох дьон, ордук эдэрдэр сонуну
интернеттэн,  араас социальнай ситим-
нэртэн билэбит диэн бэчээти
аахпаппыт дэһэллэр. Бу дьон үгүстэрэ,
бука, оҕо эрдэхтэриттэн хаһыаты,
сурунаалы илиилэригэр тутан да
көрбөтөхтөрө буолуон сөп. Ол туһунан
– туспа кэпсэтии. 

Биһиги бүгүн оройуоммут
хаһыаттарын ааҕыан баҕалаах

эрээри, үп-харчы кырыымчыгынан
сурутар кыаҕа суох дьоҥҥо хайдах
көмөлөһүөххэ сөбүй диэн ыйытыкка
хоруйу биэрэр соругу туруорунабыт.
Билинэбит – ыйытык судургута суох,
уустук.  

Сурутуу көрдөрүүтүгэр кэлин кэмҥэ
сылга иккитэ сыана үрдээһинэ улахан
охсуулааҕа чуолкай. Сурутуу сыаната
икки өрүттэн турар. Онно каталожнай
диэн редакция уонна сурутуу диэн
почта олохтуур сыаналара эбиллэн
ааҕааччыга сурутарыгар биир сыана
быһыллар. Каталожнай сыанаҕа
хаһыаты бэлэмнээһин, таҥыы,
бэчэээттээһин, кумааҕы, кырааска
ороскуоттара киирэллэр. Биһиги орос-
куоппут кээмэйин аахсыбакка, почта
тиэрдэр өҥөтүгэр сыаната сыллата
үрдээн иһэринэн, каталожнайы
ыараппакка кэллибит. Холобур,
кумааҕы, кырааска, электро-уот о.д.а
сыаналара үрдүү турар кэмнэригэр
сурутуу сыанатын үрдэппэт инниттэн
“Эркээйи“ уонна  “Эркээйи-экспресс“
хаһыаттарга бэйэбит сыанабытын ула-
рыппатахпыт уонча сыл буолла. Ити –
бастакытынан. 

Иккиһинэн, сурутуу сыанатыгар
чэпчэтиилэри көрүүгэ туһуланар

үлэҕэ-хамнаска кыттыһыыбыт түмүгэр
РФ Сибээскэ уонна информационнай
технологияларга министиэристибэти-
нэн олохтоммут социальнай
суолталаах бэчээт таһаарыыларын
испииһэгэр хаһыаттарбыт иккис сылын
киллэриллэннэр почта өҥөтүгэр 30
бырыһыаннаах чэпчэтиинэн туһанан
кэллибит. Ол түмүгэр сурутуубут
сыаната сыл бастакы аҥарынааҕы
кээмэйинэн иккис аҥарга оннунан
хаалла. Социальнай суолталаах
таһаарыылар испииһэктэригэр
өрөспүүбүлүкэ 3 сурунаалын, 4
хаһыатын кытта 8 улуус хаһыата
киирдилэр. Чэпчэтии көрүллүбэтэх
таһаарыыларыгар сыана лаппа
үрдээбит. Өскөтүн “Эркээйи“ почтанан
тиэрдиигэ сыл иккис аҥарыгар 589 солк.
буоллаҕына, ыаллыы сытар сорох
улуустар хаһыаттара икки төгүлгэ тиийэ
сыаналара үрдээтэ. Хаһыс да сылбы-
тын редакцияттан кэлэн ылыыга ката-
ложнай сыанабытынан “Эркээйигэ“ сыл
аҥарыгар 300,   “Эркээйи-экспресскэ“
200 солкуобайга сурутууну ыытан кэл-
либит уонна ону инникитин да салгыы
ыытыахпыт. Итинэн редакция сурутуу
сыанатын үрдэппэт инниттэн бэйэтин
өртүттэн  тутулуктааҕы кыалларынан
оҥоро, киллэрэ сатыырга үлэлэһэр.

Үсүһүнэн, быйылгы сыл бастакы
аҥарыгар Майа, Хара олохтоохторуттан
ураты тэйиччи сытар нэһилиэктэрбит
дьаһалталарын баһылыктарын, биир-
диилээн сурутууга уопсастыбыннай
көхтөөх көмөлөһөөччүлэрбит
өйөбүллэринэн хаһыаты редакцияттан
кэлэн ылыыга ааҕааччыбыт ахсаана
лаппа эбилиннэ. Бэдьимэ баһылыга
Федор Баишев, уопсастыбаннай
сурутааччы Римма Попова, Дьабыыл
баһылыга Сергей Сергучев, сурутааччы
Марелла Баишева, Тараҕай баһылыга
Гаврил Бурнашев, сурутааччы Анна
Прохорова, Моорук баһылыга Петр
Зыков, сурутааччы Николай Брызгалов,
Хара баһылыга Дария Назарова,
сурутааччы Татьяна Гаврильева,

Нөөрүктээйи баһылыга Николай
Федоров, сурутааччы Харитина
Ефимова,  Чыамайыкы орто оскуола-
тын дириэктэрэ Федор Белолюбскай,
Төҥүлүттэн сурутааччы Иннокентий
Титов ааттарын махтана ааттыыбыт.
Кинилэр нэһилиэктэрин
олохтоохторугар оройуоннарын
хаһыатын редакция сыанатыгар
суруйтарар кыаҕы биэрэн, тиэрдиигэ
бэйэлэринэн күүс-көмө буолан
атыттарга үтүө холобур буолалларын
астына бэлиэтиибит. Сыл бастакы
аҥарыгар Нөөрүктээйи, Хара, Дьабыыл
уонна Аллараа Бэстээх муниципальнай
тэриллиилэрэ тыыл, үлэ
бэтэрээннэрин, уопсастыбынньыктарын
хаһыакка сурутан бэлэх ууммуттара.
Почтанан тиэрдиигэ сурутууну ыытыыга
хаһыс да сылларын үчүгэй
көрдөрүүлээх көмөлөһөөччүлэрбитинэн
уопсастыбаннай кэрэспэдьиэннэрбит
Балыктаахтан Мария Захарова,
Хочоттон Елена Прокопьева, Майаттан
Власий Никаноров буолаллар.
Кинилэргэ өр сыллаах үлэлэригэр
махталбыт муҥура суох.

Сурутууну тэрийиигэ салгыы
хайдах үлэлэһэбит, туох сонун

хамсааһыны киллэрэбит диэн  үгүс
толкуй кэннэ элбэх оҕолоох, үп-харчы
өртүнэн тиийиммэт кыаммат ыалларга,
кырдьаҕастарга сурутууну нэһилиэктэр
дьаһалталара, тэрилтэлэр, дьокутаат-
тар, предпринимателлэр, биирдиилээн
дьон бэлэх быһыытынан
оҥороллоругар “Үтүөнү батыс“ акцияны
көҕүлээн тэрийэргэ соруктанныбыт.
Киһи аҥардас аһынан-үөлүнэн эрэ “тот“
буолбат, олоҕу кытта тэҥҥэ
хаамсарыгар духуобунай, култуурунай
өртүнэн сайдыыта, билиитин-көрүүтүн
кэҥэтиитэ эмиэ кырата суох оруоллаах.
Итиниэхэ хаһыат култуура салаатын
быһыытынан биллэр-көстөр
сабыдыалаах.   Бу тэрээһин
аттыбытыгар баар дьоҥҥо баҕа
өртүнэн, ис сүрэхтэн көмө буолар. 

Биһиги көҕүлээһиммит олоххо саҥа
киирэр. Ол да буоллар, хайы-үйэҕэ
өйөөччү дьон баалларын үөрэ

билиһиннэрэбит. Майаттан предприни-
матель Анна Руслановна Васильева 10,
оройуон Сэбиэтин дьокутаата Дмитрий
Тихонов 10,  “Майа сэлиэнньэтэ“
муниципальнай тэриллии (баһылык
Тимофей Нестеров) кырдьаҕас дьоҥҥо,
инбэлииттэргэ уопсайа 30 киһиэхэ сыл
иккис аҥарыгар сурутууну бэлэхтээти-
лэр. Акциябыт аатыгар да этиллэ
сылдьарын курдук, “Үтүөнү батыс“ диэн
ыҥырыыны батыһааччылар салгыы да
баар буолалларыгар эрэнэбит. Кинилэр
ааттарын сурутууну бэлэх быһыытынан
тутар дьоҥҥо хайаан да тиэрдиэхпит,
көмөлөспүт үтүө санаалаахтарбытын
хаһыаппытыгар билиһиннэрэн
иһиэхпит.

Элбэх оҕолоох, кыаммат дьоҥҥо
аадырыстаах көмөнү оҥорууга

туһуланар үлэни-хамнаһы тэрийэргэ,
чэпчэтиилэри киллэрэргэ дойду
Президенэ Владимир Путин,
өрөспүүбүлүкэбит Ил Дархана Егор
Борисов кэккэ Ыйаахтара
тахсыбыттарын бары бэркэ билэбит.
Нэһилиэнньэ көмөҕө наадыйар
араҥатыгар судаарыстыба өртүттэн
аадырыстаах көмөлөрү оҥорууга
туһулунар дьаһаллар, уураахтар олох-
хо киирэллэрэ олус наадалаах. Онуоха
эбии үтүө  санаалаах дьон-сэргэ
бэйэтин кыаҕын иһинэн  көмөҕө наады-
йааччыларга илиитин уунара
кэрэхсэбиллээх уонна махталлаах.
Оҥоһуллар көмө араас өрүттээх.
Соторутааҕыта Майаҕа икки
маҕаһыыҥҥа оройуон дьокутааттара
нэһилиэнньэ кыаммат араҥатыгар “Үтүө
санаа полкатын“  аспыттарын сырдатан
турабыт.  

Түмүккэ нэһилиэк баһылыктарыттан
улууспут олоҕун-дьаһаҕын сырдатар
икки тылынан тахсар оройуоммут
хаһыаттарын сыанатын аҥарыгар эрэ
нэһилиэккит олохтоохторугар тиэрдэргэ
үөһэ ааттаммыт нэһилиэктэр
баһылыктар үтүө холобурдарын
батыһан күүс-көмө буоларгытыгар
көрдөһөбүт. Оттон биир
дойдулаахтарбытын оҥорбут үтүөҕүт
бэйэҕитигэр уон оччонон эргилиннин
диэн алгыспытын тиэрдэн туран
оройуоммут хаһыаттарын сурутууга
“Үтүөнү батыс“ акциябытыгар
кыттыһаргытыгар ыҥырабыт.   

Алена ДОКТОРОВА.

Ыам ыйын 3 күнүгэр И.М.Сосин аатынан
улуустааҕы киин бибилэтиэкэҕэ саха норуота
таптыыр, сүгүрүйэр норуодунай бэйиэтэ Семен
Петрович Данилов төрөөбүтэ 100 сылын
бэлиэтиир тэрээһин ыытылынна. 

«Сүрэх нарын иэйиитэ» диэн ааттаммыт ырыа,
хоһоон түһүлгэтигэр Семен Данилов талааныгар
сүгүрүйээччилэр, кини поэзиятын сөбүлээн
ааҕааччылар, литературнай куруһуоктар чилиэннэрэ,
үөрэнээччилэр муһуннулар. 

Дьоро күҥҥэ кырыымпаһыт Руслан Габышев
бэйиэт ырыа буолбут хоһоонноругар матыыптары
оонньоон иһитиннэрэн, көрөөччүлэр сүрэхтэрин
долгутта. Саха чулуукан киһитин олоҕун туһунан эдэр
бибилэтиэкэр Наталья Басова сырдатта, «Дьүрүлгэн»
улуустааҕы мэлэдьиистэр түмсүүлэрин салайааччыта
Иван Аргунов гитаралаах ыллаан дьиэрэттэ, СӨ
Суруйааччыларын сойууһун чилиэннэрэ Степан
Марков, улууска Даниловскай ааҕыылары төрүттээбит,
«Таммахтар» литературнай түмсүү салайааччыта
Августина Владимирова ‒ Хабарова, И.М.Сосин
аатынан улуустааҕы киин бибилэтиэкэ сэбиэдиссэйэ
Елизавета Корнилова о.д.а. Семен Данилов туһунан
иһирэх санааларын эттилэр. 

«ХХ үйэ сахалыы саҥалаах ырыаһыта» диэн
иһитиннэриини Хара олохтоҕо Федот Харитонов
оҥордо. Кини элбэх киһини кынаттаабыт, ааспыт үйэ
романтикатын, иэйиитин көрдөрөр элбэх айымньылар-
даах Семен Данилов талааныгар сүгүрүйэрин эттэ,
ырыа буолбут уостан түспэт биллэр ырыаларын
попурри быһыытынан ыллаан иһитиннэрдэ, ону
көрөөччүлэр иилэ хабан ыллаһан, үөрдүлэр-көттүлэр.
«Таммахтар» литературнай түмсүү чилиэнэ,
В.П.Ларионов аатынан оскуола эбии үөрэхтээһиҥҥэ
салайааччыта Изабелла Романова Семен Данилов
биир дойдулааҕын быһыытынан «Төрөөбүт дойду»
туһунан иэйиилээхтик  ааҕан иһитиннэрдэ, айар үлэтин
тосхоллоругар тохтоото. 

Бу күн В.В.Скрябин аатынан Чүүйэ орто
оскуолатын, Майатааҕы лиссиэй о.д.а. оскуолалар
үөрэнээччилэрэ кыттыылаах үтүөкэн бэйиэт, саха
талыы-талба талааннааҕа Семен Данилов үйэлэри
уҥуордуур, дьон сүрэҕин ортотунан киирэр хоһоонноро
дорҕоонноохтук иһилиннилэр, кэлбит дьон дууһаларын
угуттаатылар. 

Виктория БЕЛОЛЮБСКАЯ.   

“сҮрэх   нарын   иэйиитэ”

СемеН ДАНИлов тӨрӨӨБҮтэ 100 СЫлЫгАр

Муус устар 14 ‒ 28 күннэригэр Үлэ уонна соци-
альнай сайдыы министиэристибэтин иһинэн
улуустааҕы нэһилиэнньэ социальнай харысхалла-
ах буолууга управлениетын исписэлиистэрэ
«Аһаҕас аан күннэрэ» тэрээһини ыыттылар. 

Бу күн управление үлэһиттэрин кытта улуустааҕы
Биэнсийэ пуондатын, аадырыстаах субсидия
сулууспатын, «Майя‒Фарм» аптека, баһаары утары
судаарыстыбаннай сулууспа улуустааҕы этэрээтин,
инбэлииттэр уопсастыбаларын, ыччакка социальнай-
психологическай сулууспа киинин исписэлиистэрэ
Аллараа Бэстээххэ, Лоомтукаҕа, Павловскайга,
Хаптаҕайга, Төҥүлүгэ, Тумулга, Нуораҕанаҕа, Маттаҕа,
Хочоҕо, Бырамаҕа, Бөкөҕө, Чүүйэҕэ, Табаҕаҕа,
Моорукка, Төхтүргэ, Томторго, Хараҕа уонна Майаҕа
сырыттылар. 

Кинилэр социальнай боппуруостарга
нэһилиэнньэттэн ыйытыктарга сөптөөх эппиэттэри
биэрдилэр, социальнай көмөҕө наадыйар кыһалҕалаах,
кыаммат араҥа ыаллары чуолкайдаатылар, оҕолорун
тулаайах хаалларыан сөптөөх ыалларга сүбэлиир,
өйдөтөр үлэлэри ыыттылар. «Аһаҕас аан күннэрэ»
тэрээһин чэрчитинэн тэрилтэлэр начаалынньыктарын,
үлэһиттэри кытта «төгүрүк остуолга» утарыта олорон
аһаҕастык кэпсэттилэр, социальнай өҥөлөр тустаах
нэһилиэккэ төһө көдьүүстээхтик олохтоноллорун били-
стилэр, наадалаах эмтэри-томтору атыылааһыҥҥа
уонна баһаартан сэрэхтээх буолууга сүбэлэри-амалары
биэрдилэр. 

Исписэлиистэр 121 ыалы кэрийдилэр,
консультацияларынан 856 киһи туһанна, 91 киһиэхэ
социальнай өҥөлөр уонна социальнай хантараак
сөптөөхтүк уонна көдьүүстээхтик туһаныллыбыта, 218
киһи эминэн-томунан хааччыллыбыта бэлиэтэннэ. 

Мария ФЕДОРОВА, 
нэһилиэнньэни социальнай өҥөнөн 

хааччыйар салаа сэбиэдиссэйэ.   

«АһАҔАС  ААН
КҮННэрэ» 

тэрИлИННэ

ӨҤӨ, хААччЫйЫЫ эйгэтИгэр

“ҮтҮӨНҮ  БАтЫС”
АКЦИЯҔА  КЫттЫС!

Сурутуу – 2017

кэпсиэ



Үс сыллааҕыта Төхтүр сэли-
энньэтин Долоон диэн учаастагар
ыраах Калмыкия
өрөспүүбүлүкэтиттэн  200
калмык   боруода  сүөһүлэр
иитиигэ диэн аҕалыллыбыттара
(хаһаайыстыба салайааччыта
А.Л.Холмогоров). Этэллэрин
курдук, бу калмык сүөһүтүн этэ
«мраморнай» дэнэр, ол эбэтэр
этин тутулунан саха сүөһүтүгэр
майгыннаһар. 

Сүөһүлэр үһүс кыстыктарын
этэҥҥэ туорааннар, күөххэ үктэнэн
эрэллэр. Олунньу ыйтан саҕалаан,
билиҥҥи туругунан, 80 тахса ньирэй
эбилиннэ. Саҥа төрөөбүт ньирэйдэр,
биэ кулунун курдук,  ийэлэрин кытары
сайыны быһа эмньик сылдьаллар,
онон улахан көрүүгэ-истиигэ
наадыйбаттар.  Былырыыҥҥы
борооннортон 62 оҕус уонна 52 тыһы
бороон  аллараа хотоҥҥо
кыстаатылар. Хаһаайыстыба салайа-
аччыта Андрей Лукич быйыл сайын
тээһэҥкэлээх оҕустары туспа хаайан,
сайылатан баран, аны күһүн
буойунаҕа туттарар былааннаах.

Сүөһүнү буоһатыыга диэн 6 атыыр
оҕустаахтар. Кыһынын сүөһүлэр
арочнай көрүҥнээх хотоҥҥо тураллар.
Бу хотон тас өртүттэн,  пеноуретаны-
нан ыстарыллыбыт буолан,
сыбаммат. Сүөһүлэр иһирдьэ баайыы-
та суох, субанныы босхо сылдьаллар.
Отторо, уулара баар буоллаҕына
көрүүтэ-истиитэ боростуой соҕус.
Кыһыны быһа мунньуллубут
саахтарын, ходуулларын  халлаан
үчүгэйдик сылыйдаҕына, сайын
ыраастыыллар, эһиилги кыстыкка
бэлэм оҥороллор. Бу күннэргэ сааскы
эмтиир-сэрэтэр үлэлэр
ситэрилиннилэр. 4‒5 мөлтөх
туруктаах ынахтар туспа хаалланнар
аһатылла, эмтэниллэ тураллар.

Онон, ыраах истиэп дойдутуттан
аҕалыллыбыт калмык омук сүөһүтүн
ахсаана биһиги сирбитигэр кыралаан
эбиллэр.

Николай ЛУКИН,  
ветеринарнай управление

сүрүннүүр исписэлииһэ.     

«калмыктар»
кыралаан 

эбиллэллэр Уйулҕаны үөрэтээччилэр
этэллэринэн, киһи бу олоххо төрөөн
баран, бастатан туран, сөбүлүүр
идэтин баһылаан бэйэтин баҕатын
хоту үлэлиирэ өйүгэр-санаатыгар,
кутугар-сүрүгэр, ис туругар улахан
туһалаах. Онон ис сүрэҕиттэн
сөбүлүүр идэтигэр таба тайаммыт
киһи ‒ дьоллоох. Бэйэ оҥорон
таһаарыы сылыгар талан ылбыт
идэлэринэн сирдэтэн үлэлээн-
хамсаан эрээччилэр аҕыйаҕа суохтар. 

Соторутааҕыта биһиги Хара
нэһилиэгэр олорор эдэр ийэ Туйаара Кон-
стантиновна Павловалыын  кэпсэтэргэ
сананныбыт. Кини былырыыҥҥаттан
минньигэс туортары, бурдук ас арааһын
оҥорор.  

‒ Анал идэлээххин дуо? 
‒ Мин Нам улууһугар Граф биэрэгэр  2

№-дээх  профессиональнай лиссиэйгэ
«Кондитер» идэтигэр үөрэммитим. Онно
бурдук ас хайдах оҥоһуллар ымпыгын-
чымпыгын, технологиятын үөрэппитим.
Бэйэм минньигэс аһы астыырбын олус
сөбүлүүбүн, идэбинэн киэн туттабын.   

‒ Хаһааҥҥыттан кондитерскайы
аһан үлэлэтэҕиний?

‒ Былырыын биисинэс-былаан
суруйаммын, улуустааҕы нэһилиэнньэ
социальнай харысхаллаах буолууга
управлениетын иһинэн көмүскээн, «Соци-
альнай хантараак» бырагырааматын
чэрчитинэн киирсэммин, сөптөөх үп-харчы
көрүллэн, ас астыырбар туттуллар
тэриллэри: электро-уотунан үлэлиир
оһох, халадыынньык, туорт иһиттэрэ, бур-
дук ас пуормалара о.д.а. маллары
ыламмын күн-бүгүн үлэлии сылдьабын. 

‒ Туортаргын хайдах ньыманан
оҥороҕунуй?

‒ Бискибиит уонна медовай туортары
оҥоробун, араас көрүҥ кириэми туттабын.
Үксүн сакааска оҥорор буоламмын,
килийиэннэр хайдах быһыылаах-
таһаалаах сакаастаабыттарынан, кинилэр
баҕаларын толоро сатыыбын. Туортарбын
киилэнэн көрөн атыылыыбын. Холобур,
медовай туорт биир киилэтэ 600,
бискибиит ‒ 700 солкуобай.
Бородууксуйаларбын үксүн Аллараа
Бэстээхтэн, сороҕор Майаттан, Дьокуус-
кай куораттан ылааччыбын. Туортартан
атын пирожнайдарга эмиэ холонобун.  

‒ Билиҥҥитэ сакаас төһө киирэрий? 
‒ Сакаас арааһынайдыыр. Сороҕор

түүннэри да үлэлиэхпин сөп.
Бырааһынньыктарга, биллэрин курдук,
үлэм элбиир. Оҕо төрөөбүт күнүгэр,

үбүлүөйдэргэ диэн эмиэ сакаастыыллар.
Хараны таһынан Майа чугас буолан элбэх
килийиэн Майаттан, ону сэргэ
Лоомтукаттан, Бөкөттөн да
сакаастааччылар. 

‒ Бэйэтин дьыалатын саҥа
саҕалаан эрэр эдэр үлэһит  туох баҕа
санаалааххыный? 

‒ Мин билигин оҕолорум кырачаан
буоланнар дьиэбэр олорон үлэлиибин.
Оҕолор оҕо саадыгар бардахтарына,
инникитин кыахпын арыый улаатыннаран,
анал дьиэлэнэн-уоттанан өссө сайдан,
кэҥээн үлэлиир ыра санаалаахпын.
Үөрэниэн баҕалаахтарга маастар-
кылаастары да ыытыы туһунан  кыралаан
толкуйдааччыбын. Уопсайынан, бэйэм
идэбин олус сөбүлүүбүн, дуоһуйууну ылан
үлэлиибин.   

‒ Туйаара, инникитин хорутуулаах
үлэни баҕарабыт, өссө үүнэн, сайдан
ис. 

Виктория БЕЛОЛЮБСКАЯ. 

«ИдэбИн  сөбүлүүбүн,
дуоһуйууну  ылабын»

тыа хаҺаайыСтыбатыгар бэйэ оҤорон таҺаарыы Сыла

иСпиСэлииС Сэрэтэр

Билиҥҥи кэмҥэ Российскай
Федерация  үрдүнэн  африканскай
чума  диэн  сибиинньэ ыарыытыгар
кутталлаах балаһыанньа үөскээн
турар. Ол курдук,  ааспыт сылга бу
ыарыы Липецкэй, Рязанскай, Пензен-
скай, Волгоградскай, Нижегородскай,
Курскай, Владимировскай, Смоленскай,
Брянскай уобаластарга, Соҕуруу
Осетияҕа биллибит буоллаҕына,
быйыл биһигини кытта ыаллыы Иркут-
скай  уобалас  Хомутовскай оройуонун
Куда  бөһүөлэгэ  улахан  харантыыҥҥа
барда. Ол эбэтэр бу ыарыы турбут
сиригэр 5 биэрэстэ   иһинэн киириигэ-
тахсыыга хааччахтааһын олохтонно,
иитиллэн турар сибиинньэлэр бары
өлөрүллэн уматылыннылар, булт  бары
көрүҥэ  бобулунна. 10 көс иһинэн
сибиинньэни  өлөрөн атыылааһын,  ону
кытары  бэйэ сииригэр туттуу тохтоото.   

Биһиги улууспутугар сыл саҥатыгар
286 сибиинньэ кыстаан, иитиллэн
турбут буоллаҕына, муус устар ыйга
сибиинньэни иитиигэ идэтийэр икки
бөдөҥ хаһаайыстыбалартан,
Хатастааҕы сибиинньэ пиэрмэтиттэн
уонна куоракка баар «Сибиир»
бааһынай  хаһаайыстыбатыттан,
уопсайа  206  сибиинньэ иитиигэ
аҕалылынна. 

Билиҥҥитэ африканскай чума биир
даҕаны түбэлтэтэ өрөспүүбүлүкэ сири-
гэр-уотугар бэлиэтэнэ илик. Ол эрээри,
сэрэхтээх буолуу хас биирдии
сибиинньэ иитэр киһиттэн ирдэнэр, эрэ-
йиллэр. Ветеринария сулууспата сиби-
инньэлээхтэри  кэмиттэн  кэмигэр
сэрэтэр  быһыылары бэрдэрэн,
классическай чуманы кытта сыл аайы
үлэлэһэр буоллаҕына, Россияҕа турбут

африканскай чуманы кытта үлэлэһэр
ыарахан, бу ыарыыны утары  вакцина
билиҥҥитэ  аан дойду үрдүнэн  суох.

Африканскай чума – вируһунан
тарҕанар олус кутталлаах,
сыстыганнаах ыарыы. Вируһунан
түргэнник тарҕанарынан  сибээстээн,
элбэх сибиинньэни иитэр
хаһаайыстыбаларга үлэһиттэртэн  атын
туора  дьон  киирэрэ-тахсара   хааччах-
танар. 

Бу ыарыынан дьиикэй уонна дьиэ
сибиинньэлэрэ, боруодаларыттан, саа-
старыттан тутулуга суох ыалдьаллар.
Ыарыыны тарҕатааччынан ыалдьыбыт
сибиинньэлэр, кини турбут уйата-
хаһаата эбэтэр вируһунан сутуллубут
аһылык, туттуллар тэрил, үлэҕэ кэтэр
анал таҥас, ону таһынан ыт, куоска
уонна да атын сиэмэх кыыллар,
көтөрдөр түүлэригэр, тыҥырахтарыгар,
тумсуларыгар ыарыы вируһун
сыһыараннар тарҕатыахтарын сөп.
Сутуллубут сибиинньэ үксүгэр 3‒4
хонук иһинэн, биир эмэ түгэҥҥэ 7‒14
хонук иһинэн өлөр. Африканскай
чумаҕа өлүү бырыһыана олус үрдүк,
быһа холуйан 100 бырыһыаҥҥа
тэҥнэһэр. Ыалдьыбыт сибиинньэ
температурата 41,5˚‒ 42,5˚ кыраадыска
диэри үрдүүр. Аһаабат-сиэбэт,
мөлтөөбүт көрүҥнэнэр, үксүн сытан
тахсар, туруоран хаамтардахха сүһүөҕэ

уйбакка тэмтээкэйдиир. Аҕылыыр,
сөтөллөр, хотуолуур, хааннааҕынан
сыптарыйар. Кулгаахтарын, төбөтүн,
муннун, ойоҕосторун, уорҕатын, кэлин
атахтарын ис өртүн тириилэригэр
көҕөрүмтүйэн көстөр, баттаатахха
сүппэт бээтинэлэр (хаан туруулара)
тахсаллар. Бу ыарыынан  ыалдьыбыт
сибиинньэ эмтэммэт уонна этэ адьаһын
сиэниллибэт.

Сибиинньэ  ыалдьыбыт  сибикитин
биллигит  даҕаны,  уталыппакка ветери-
нарнай исписэлиискэ биллэриллиэхтэ-
эх. Ыалдьыбыт сибиинньэни атын сиби-
инньэлэртэн  арааран  туспа уйаҕа
көһөрөн тутуллуохтаах. 

Сибиинньэ иитиитинэн дьарыктанар
хаһаайыстыбалар, биирдиилээн дьон,
ветеринарнай-санитарнай нуорманы
тутуһуохтаахтар. Сибиинньэ турар сирэ
туспа уйалаах, ыраас, кураанах, сыр-
дык, салгын киирэр-тахсар
вентиляциялаах буолуохтаах.
Сибиинньэ көрөөччүлэр хотоҥҥо анал
кэтэр таҥастаах буолаллара ирдэнэр.

Сибиинньэни туспа хотоҥҥо тутар
коллективнай  уонна бааһынай
хаһааайыстыбалар хотоннорун сири-
гэр-уотугар сааскы халаан, ардах уонна
хаар уута тохтуо суохтаах. Ыт уонна
атын кыыллар киирбэт гына эргиччи
күрүөлэниэхтээхтэр, хотоҥҥо ис
өртүгэр киирэр ааҥҥа

дезинфекциялыыр суурадаһыннаах
анал  көбүөрдээх  буолуохтаахтар,
төрүүр  сибиинньэ, атыыр сибиинньэ,
ийэтиттэн араарыллыбыт сибиинньэ
оҕолоро, уотууга турар сибиинньэлэр
саастарынан көрөн, туспа анал уйаҕа
туруохтаахтар. Сибиинньэ уйатын  ыра-
астыыр, дезинфекциялыыр мал-сал,
анал таҥаһы  уларыттар сир тус
туһунан  хосторго  буолуохтаах.
Сибиинньэ аһылыгын харайар сир
араас кыыллар, көтөрдөр киирбэт
сарайдаах, ампаардаах, ас буһарар
куукуналаах буолаллара ирдэнэр.

Сибиинньэ атыылаһар эбэтэр булу-
нар дьон ылар сирдэриттэн улуус,
нэһилиэк иһигэр ветеринарнай докуму-
оннаах, онно сыстыганнаах
ыарыылары утары ханнык быһыылары
ылбыта уонна туох  чинчийэр, эмтиир-
сэрэтэр үлэлэр ыытыллыбыттара
ыйыллыбыт буолуохтаах.
Аҕалыллыбыт  сибиинньэлэр биир ый
харантыыҥҥа туруоруллуохтаахтар.
Оттон, өрөспүүбүлүкэ тас өртүттэн
аҕалыллар сибиинньэ  судаарыстыбан-
най ветеринарнай иниспиэктэринэн эрэ
көҥүллэнэр.  

Мария СЕМЕНОВА,
ветеринарнай управление

исписэлииһэ.

Сибиинньэ  африканСкай  чумата
диэн  тугуй?

ситим



5ҮӨрэх-иитии  кыһатыгар “эркээйи”2017 сыл, ыам ыйын 12 күнэ, бээтинсэыччаты  ‒ урбаан  эйгэтигэр 

В.П.Ларионов аатынан Майа орто оскуо-
лата Калужскай уобаласка ыытыллыбыт
А.С.Макаренко аатынан норуоттар икки
ардыларынааҕы куонкуруска кыайыылаах
үрдүк аатын сүктэ.

Тэрээһини «Народное образование» бэчээт
кыһатын сүрүн эрэдээктэрэ, биллиилээх учуонай
Алексей Михайлович Кушнир тэрийэн ыытта.
Куонкуруска дойду араас муннуктарыттан 9 оскуо-
ла кыттыбытыгар А.С.Макаренко оҕону үлэнэн
иитии бырагырааматынан үөрэнээччилэр үлэлээн-
хамсаан хамнастаныыларын көрдүлэр. Бу куонку-
руска агро уонна политехническэй хайысханан

үөрэтэр, бизнес-инкубаторы үлэлэтэр
В.П.Ларионов аатынан Майа орто оскуолатыт-
тан дириэктэри научнай-методическай үлэҕэ
солбуйааччы Варвара Гаврильевна Абрамова,
үөрэх чааһыгар солбуйааччы Марианна Петро-
вна Тихонова кытыннылар. 

Варвара Гаврильевна маннык кэпсиир:
‒ Куонкуруска оскуола үс сыллаах үлэтин

түмүгүнэн кытынныбыт. Үөрэнээччилэр
сайыҥҥы, кыһыҥҥы кэмҥэ производственнай
биригээдэлэринэн, биирдиилээн да, араас
ньыманан үлэлээн төһө хамнаһы ылалларын
көрдүлэр. Оскуолабыт бизнес-инкубатора
буоларынан бизнес-бырайыактаах
үөрэнээччилэр үгүстэр. Урбаанньыт оҕолор
эмиэ бааллар. Үөрэнээччилэр кылааһынан арас-
саада олордон, эмтээх оттору хомуйаннар, куур-
дан-хатаран атыылыыллар. Агро-
хайысхабытынан оҕуруот астарын үүннэрэбит,
хортуоппуй олордобут, сибиинньэ, тигээйи
иитэбит, фитобары үлэлэтэбит. Үгүс сыраны,
түмсүүлээх буолуубутун эрэйэр үлэбит
түмүгүнэн бу куонкуруска биһиги бастакы миэ-
стэни ылары ситистибит. Атын уобаластар
итиэннэ дьүүллүүр сүбэ оскуолабыт үлэтин
биһирээтилэр. Тэрээһин салайааччыта Алексей
Кушнир оскуолабытын кытта инникитин да
үлэлэһиэх буолла.

Өрөспүүбүлүкэтээҕи бизнес-оскуоланы,
Дьокуускайдааҕы бизнес-инкубаторы, Мэҥэ
Хаҥалас улууһун предпринимателлэрин
ассоциацияларын кытта ыкса үлэлэһэр бизнес-
инкубатор тэриллибитэ үс сыл буолла.
Үөрэнээччилэр 1‒10 кылаастарга урбаан
эйгэтин оҥкулун үөрэтэр чаастарга сыл устата
дьарыктаналлар. Оскуолаҕа урбаан сатабылын
иҥэриигэ үөрэнээччилэргэ улуус, өрөспүүбүлүкэ
таһымнаах куонкурустар, олимпиадалар,

научнай-практическай ааҕыылар, учууталларга
сэминээрдэр, куурустар ыытыллаллар.
Үөрэнээччилэр бизнес-бырайыактары олоххо
киллэрэр соруктаах өрөспүүбүлүкэтээҕи
куоталаһыыларга ситиһиилээхтик кытталлар. 21
үөрэнээччи бизнес-бырайыактаах, онтон 3
үөрэнээччи тус урбаанньыт быһыытынан регист-
рацияланан Даяна Сыроватская сувенирдары
оҥоруунан, Варя  Захарова полиграфиянан,
Айсена Федорова бурдук астарын оҥоруу
өҥөтүнэн дьарыктаналлар. 

изабелла роМанова.

М.К.Попова аатынан Майатааҕы
муусука оскуолатын үөрэнээччи-
лэрин быйылгы ситиһиилэрин сыр-
датабыт. 

Хатаска “Сулустар параадтара”
муусука инструменнарыгар зонатааҕы
куонкурустара ыытыллыбыта.
Дьокуускайтан,  өрөспүүбүлүкэ улууста-
рыттан 50-тан тахса оҕо кэлбит. Биһиги
оскуолабытыттан  норуодунай инстру-
меннар салааларыттан балалайкаҕа Све-
та Дьячковская (сал. З.Ю.Чупрова), Клава
Захарова (Д.В.Винокурова) иккис истиэ-
пэннээх лауреат, Аурика Тимофеева,
Ариан Григорьев (З.Ю.Чупрова),
байааҥҥа Петя Слепцов
(С.И.Капитонова) үһүс истиэпэннээх дип-
ломант буолары ситиспиттэрэ. 

***
Д ь о к у у с к а й г а

“Народная мозаика”
өрөспүүбүлүкэтээҕи куон-
куруска норуодунай  ин-
струменнарга эдэр
толорооччулар үс бөлө-
ҕүнэн кыттыбыттара.
Кыра бөлөххө ордук элбэх
кыттааччы кэлбит.
Түмүккэ биһиги оскуолабыт
норуодунай инструменнарга
салааларын үөрэнээччилэрэ
Света Дьячковская лауреат
(балалайка, сал. З.Ю.Чуп-
рова), Петя Слепцов дипло-
мант (байаан, сал.
С.И.Капитонова) аатын
сүктүлэр. 

Бу күн “Аптаах смычок”
куонкурус олус

тыҥааһыннаахтык ааспыта. Дьүүллүүр
сүбэҕэ Суорун Омоллоон аатынан Судаа-
рыстыбыннай Опера уонна балет тыйаа-
тырын артыыстара уонна М.Н.Жирков
аатынан Дьокуускайдааҕы
муусукаалынай колледж
преподавателлэрэ  үлэлэстилэр.
Оскуолабыт скрипкаҕа салаатын
үөрэнээччилэрэ преподаватель
В.П.Нестереваны, концертмейстер
А.Я.Вахитованы кытта ситиһиилээхтик
кыттан үгүс ситиһиилэннилэр.  Кыра
бөлөххө Сахая Макарова бэйэтин быра-
гырааматын эрэллээхтик толорон
бастаата. Орто бөлөххө Күннэй
Маматкулова эмиэ кыайыылаах аатын
сүктэ уонна “Сахалыы пьесаны бастыҥ

толоруу” анал бирииһинэн бэлиэтэннэ.
Карина Колесова иккис миэстэни ылары
ситистэ. Скрипачтар ансаамбыллара
ситиһии-лээхтик оонньоон эмиэ бастакы
миэстэни ылар чиэстэннэ. 

***
Дьокуускай 2 №-дээх ускуустуба

оскуолатыгар “Көмүс дорҕооннор”
куонкурус ыытылынна. 

Түмүккэ оскуоланы бүтэрэр Артур
Стручков (байаан, сал. С.И.Капитонова),
Клава Захарова (балалайка, сал.
Д.В.Винокурова) лауреат, преподаватель,
баянист Р.Н.Крылова анал бириистэрин
Туйаара Шарина, Вова Филиппов (ба-
йаан, сал. Н.Г.Попова) ыланнар
ситиһиилэннилэр. 

СӨ Үҥкүү тыйаатырын анал бирииһин
Артем Беляев, Вова Пономарев, СӨ
Композитордарын сойууһун
бэрэссэдээтэлэ К.А.Герасимов бирииһин
ансаамбылынан толорон Туйаара Шари-
на, Милана Томская, Олеся  Прокопьева
(сал. Н.Г.Попова) ыллылар.

***
Өрөспүүбүлүкэтээҕи архитекту-

ра уонна дизайн олимпиадата
ыытыллыбыта. 

Оскуола художественнай салаатын
үөрэнээччилэрэ (сал. А.М.Константинова)
композиция, дизайн салаатыгар Галя
Бурнашева кыһыл көмүс, Алеша
Васильев үрүҥ көмүс, Настя Оконешнико-
ва, Кристина Попова боруонса дипломна-
ры туттулар. Живописька Майя
Бурнашева  кыһыл көмүс, Айта Слепцова,
Милена Колесова үрүҥ көмүс, Наташа

Бурнашева боруонса дипломнары ылары
ситистилэр. Уруһуйга Галя Бурнашева
боруонса диплому тутта.

***
Намҥа художественнай колледж

тэрийиитинэн олимпиадаҕа художес-
твеннай кылаас үөрэнээччилэрэ кыт-
тан кэллилэр. 

Милена Колесова живопись предмек-
кэ Гран-при ылары ситистэ уонна
колледжка үөрэнэ киирэргэ мэктиэ суругу
тутта (сал. А.Г.Необутов). Диана
Романова уруһуйга иккис миэстэ буолла
итиэннэ колледжка үөрэххэ киирэргэ
Туоһу суругу тутта (сал. А.М.Кон-
стантинова).

Өссө биир үөрүүлээх сураҕынан
Санкт Петербурга ыытыллыбыт “Салют
талантов” уруһуйга куонкуруһугар кыттан-
нар оскуола художественнай кылааһын
үөрэнээччилэрэ Юля Захарова бастакы
истиэпэннээх лауреат, Роза Кардашев-
ская (сал. А.М.Константинова)  дипло-
мант аатын сүктүлэр. 

***
Кулун тутар ыйга Санкт Петербурга

ыытыллыбыт норуоттар икки
ардыларынааҕы “Будущее планеты” Х
куонкурус Собинов аатынан кэнсиэртиир
саалаҕа үрдүк таһымнаахтык ыытылын-
на. Болгарияттан, Белоруссияттан, Лит-
ваттан, Латвияттан, Кореяттан, Россия
куораттарыттан 200 талааннаах оҕолор
муһуннулар. 

Фортепиано салаатын үөрэнээччи-
лэрэ Ньургуйаана Макарова, Маша Коло-
сова преподавателлэрэ С.Н.Маркованы
кытары ситиһиилээхтик кытыннылар.
Инструменнарга биирдиилээн толорууга
Ньургуйаана В.А.Моцарт “Сонатинатын”,
Г.Комраков “Вальсын”, Маша Л.Бетховен
“Сонататын”, Д.Шостакович “Вальс-шут-
ка” айымньыларын оонньооннор бастакы
истиэпэннээх диплому ылары ситисти-
лэр.

Дуэтынан толорууга Ньургуйааналаах
Маша Г.Комраков “Күһүҥҥү серенада”,
И.Брамс “Венгерскэй үҥкүүтүн”
чаҕылхайдык оонньооннор, дьүүллүүр
сүбэ үрдүк сыанабылынан лауреат үрдүк
аатын ыланнар анал кубогунан,
дипломунан наҕараадаланнылар. Эдэр
пианистарбыт ситиһиилэрин Майатааҕы
ускуустуба оскуолатын 60 сыллаах
үбүлүөйүгэр аныыллар. 

Мария Скрябина,
М.к.Попова аатынан 

Майатааҕы муусука оскуолатын
иитэр үлэҕэ сэбиэдиссэйэ.

оҕолорбут  ситиһиилэрэ  кынаттыыр

Хара уонна Майа оскуолаларын
алын кылаастарын оҕолорун икки
ардыларыгар хапсаҕайга уонна көҥүл
тустууга ини-бии Дмитриевтэр
бириистэригэр күрэхтэһии үһүс
сылын көхтөөхтүк  барда.  

Дмитрий, Василий уонна Егор Дмитри-
евтэр бэйэлэрин кэмнэригэр тустуунан
утумнаахтык дьарыктаммыттара уонна
улууска да, өрөспүүбүлүкэҕэ да кыайыы
өрөгөйүн билэн, биир дойдулаахтарын
үөрдүбүттэрэ-көтүппүттэрэ. Күрэхтэһиигэ
50-ча эдэр тустуук илин-кэлин түһүстүлэр
“Кэнчээри” оҕо саадын хапсаҕайдьыттара
Колесов Айаан бастакы, Неустроев Вадим

иккис миэстэни
үллэһиннилэр. Кыайыы-
лаахтарынан 22 кг Хара
оскуолатыттан Мичил
Афанасьев, Ярик Ива-
нов, Жора Устинов, 25 кг
Алгыстан Григорьев
(Майа), Эрсан Эвер-
стов, Юра Гагарин
(Хара) ыллылар. Иккис-
үһүс кылаастарга көҥүл
тустууга 23 кг Эрхан
Никаноров (Хара),
Оскар Адамов (Майа),
25 кг Владик Пинигин,
Олег Олейников (Хара),
Вова Ильин (Майа), 27
кг Артем Воронов, Мак-
сим Винокуров (Хара),

Айгыл Белолюбскай, 30 кг Коля Жирков, Стас Кычкин, Вова Ксено-
фонтов, 32 кг Арылхан Попов (Майа), Игорь Неустроев (Хара),
Миша Ядреев, 35 кг Арылхан Адамов (Майа), Эрхан Тымыров,
Вадим Никаноров, 42 кг Афоня Ширяев (Хара), Айтал Иванов, Вова
Дьячков (Майа) буоллулар. 45 кг үөһэ ыйааһыннаахтарга Никано-
ров Игорь утарсааччыта суох буолан быһа кыайыыны ылла.
“Бастыҥ тиэхиньикэлээх тустуук” Ширяев Афоня, “Эдэр кэскиллээх
тустуук” Владик Пинигин, “Кыайыыга дьулуурун иһин” Коля Жирков
ини-бии Дмитриевтэр олохтообут анал бириистэрин ыллылар. 

Софья Егорова.
Хара

ини-бии  дмитриевтэр бириистэригэр 



ҮӨрЭҔирии6 “Эркэ э йи”2017  сыл, ыам ыйын 12 күнэ, бээтинсэ
умнуллубат ааттар

Жатайга 2 №-дээх оскуола биһиги биир
дойдулаахпыт, Мэҥэ Хаҥаластан
төрүттээх Денис Хрисанфович Скрябин
аатын сүгэр.

Мин кини туһунан аймаҕыттан, Бүтэйдээх
физматыгар биир кэмҥэ үөрэммит Дария
Михайловна Скрябинэттэн маҥнай истибитим.
Кини Жатай оскуолата Д.Х.Скрябин үөрэммит
Бүтэйдээҕин кытары билсиэн баҕарар диэн
илдьит буолбута. Онтон сибээстэһэн баран
Улуу Кыайыы 70 сылыгар Жатай 2 №-дээх
оскуолатын үөрэнээччилэрэ уонна
учууталлара сыалай оптуобуһунан  кэлэн
ыалдьыттаан, билсиһэн барбыттара. Оҕолор
ис сүрэхтэриттэн бэлэхтээбит «Они сражались
за Родину» диэн жатайдар кинигэлэрэ уонна
Ытык Ильмень күөл тааһа мусуойбутугар

буойун учуутал туһунан кэпсии тураллар.
Денис Хрисанфович Скрябин 1906 сыллаахха Моорук Суолатыгар Киис

Тиэрбит сайылыкка алта оҕолоох ыалга бэһис оҕонон төрөөбүтэ. Аҕата
Кырыһаан Сүөдэрэбис, ийэтэ Мааппа Баһылайабына Малгарова баай
Сергеевтэргэ сүөһү көрбүттэр. Биир кэмҥэ Кырыһаан нэһилиэгэр нолуок
хомуйар дэһээтинньигинэн үлэлээбит. Хаһаайыстыбаларын кыайыгас
үлэһит аҕатын аатынан улахан уол Х.Х.Скрябин тутан олорбут. Нэһилиэгэр
байанайдаах булчут,бааттаах балыксыт уонна сир оҥорооччу быһыытынан
биллэр-көстөр киһи эбит. Кэргэнэ Боккуойалыын холкуоска киирэн бурдук
уонна оҕуруот үүннэриинэн дьарыктаммыттар.Айылҕаттан бэриллибит
айдарыытынан агроном курдук Калининнарга үлэлээбит. Ыарахан үлэҕэ
доруобуйалара алларыйан, 1936 сыллаахха биир сыл өлбүттэр.Тулаайах
хаалбыт икки кыыстара уһаабатахтар. Саҥа дьиэ туттаары бэлэмнээбит
мастарынан холкуос Суолаҕа кулууп туттарбыт. Улахан кыргыттар
Даайалаах Марфа кэргэн тахсан Табаҕаҕа, Чүүйэҕэ олохсуйбуттар.
Кыралар Денистээх Ааныс бастаан Моорукка, салгыы Бүтэйдээххэ
үөрэммиттэр.

Денис Скрябин Бүтэйдээх 7 кылаастаах оскуолатыгар үчүгэйдик
үөрэммит. Ксенофонтовщина сылларыгар оскуола бойобуой дружинатыгар
киирэн, 1930 сыллаахха Боссоойкону эһиигэ кыттыспыт хаартыската баар,
НКВД Бочуотунай грамотатынан  наҕараадаламмыт комсомолец. Денис
Хрисанфович Бүтэйдээх 7 кылаастаах оскуолатын 1930 сыллаахха бүтэрэн
баран Дьокуускайдааҕы пед.техникумҥа үөрэммит. 1934 сыллаахтан
саҕалаан Алдан Тимптонугар, Дьокуускай 1 №-дээх оскуолатыгар,
Маҕаҥҥа учууталлаабыт, сэрии эрэ иннинэ Жатайга начаалынай оскуолаҕа
дириэктэрдээбит. 

1941 сыллаахха сайын броннаах эрээри тылланан туран, сэриигэ
барбыт. Ленинград былакаадатын тоҕу көтүүгэ сапер быһыытынан сэрии-
лэспит. 1944 сыллfахха Старай Русса куораты босхолооһуҥҥа ыараханнык
бааһыран, госпитальга олунньу 10 күнүгэр сырдык тыына  быстыбыт. Саха
саллаата Новгородскай уобалас Большое Засово дэриэбинэҕэ Братскай
могилаҕа көмүллүбүт. 

Аҕатын көмүс уҥуоҕар, 1979 сыллаахха кыыһа Руфина Денисовна
сылдьыбыт. Хрисанф Денисович сэрии иннинэ Тюменьтэн төрүттээх нуучча
кэргэннээҕэ.Сэриигэ барарыгар  үс кыыһа хаалбыттара. Билигин кинилэр
сиэннэрэ утуму салҕыыллар. Сэрии тулаайахтарын иитиигэ Д.Х.Скрябин
бииргэ төрөөбүт балта Анна Хрисанфовна Скрябина улахан үтүөлээх. Кини
Бүтэйдээх оскуолатын бүтэрэн баран убайын курдук учуутал буолбута.
Сэрии сылларыттан Дьокуускай 5 №-дээх оскуолатыгар алын кылаастарга
учууталынан үлэлээбитэ. Сэриигэ быраатын, кэргэнин, күтүөтүн сүтэрбитэ,
инбэлиит эдьиийин Ольганы, сэрии тулаайахтарын ииппитэ. Ииппит
оҕолоруттан Ким Степанов диэн Москваҕа ВГИК-ы бүтэрэн Самараҕа
кинооператорынан үлэлээбит биллиилээх киһи баар. 

Моорук Скрябиннэриттэн төрүттээх буойун учуутал Д.Х.Скрябин 2 №-
дээх оскуолаҕа аатын иҥэрэн чиэстээбит, кэриэстээбит жатайдарга
махтана барыахха улахан баҕа баар. Ким да, туох да умнуллубат.

Константин РОДИОНОВ.
Бүтэйдээх.

Жатай Кэриэстиир Киһитэ
РФ оскуолаларын

үтүөлээх учуутала,  РФ
үөрэҕириигэ туйгуна, СӨ
Президенин Гранын
хаһаайына,  Дьабыыл
нэһилиэгин Бочуоттаах
гражданина, уһулуччулаах
учуутал,  салайааччы,
тэрийээччи Степан
Васильевич Баягантаев
2009 сыллаахха 62
сааһыгар сылдьан эмискэ
ыалдьан олохтон
туораабыта. Баара
буоллар бу күннэргэ 70
сааһын туолуох этэ. 

Кини 1947 сыллаахха
Дьабыылга төрөөбүтэ.
Оскуолатааҕы сылларыгар биир бастыҥ
үөрэнээччи, ону сэргэ  уруһуйдуур, уһанар
дьоҕура биллибитэ. Дьокуускайга
художественнай училищены бүтэрбитэ. 40
сыл учууталлаабытыттан 36 сыла
төрөөбүт Дьабыылыгар ааспыта.

1972 сылтан төрөөбүт-үөскээбит,
үөрэммит Дьабыылыгар  Амматтан кэлэн
үлэтин салгыыр. Уруһуй, черчение, үлэ
уруоктарын үөрэппитэ. Дириҥ билиилээх,
саҥаны булан ааҕар, бэлиэтэнэр, хаһан да
ыксаабат, ыгылыйбат, киэҥ-холку
майгылаах киһи этэ. Уруһуй куруһуогун
тэрийэн үөрэнээччилэрэ элбэх
быыстапкаларга кыттан, ситиһиилэнэн
үлэлэрэ омук сиринэн кытары эргийбиттэ-
рэ. Черчение олимпиадатыгар хас да төгүл
оҕолоро улууска бастааннар,
өрөспүүбүлүкэҕэ кыттаннар элбэх бирии-
стээх миэстэлэргэ тиксибиттэрэ. 

Сөптөөх материальнай базаны тэринэн
үлэ уруогар улууска биир маҥнайгынан
уолу уонна кыыһы арааран үөрэтиигэ
киирбитэ. Тэрийбит мастарыскыайа
«УПМ», «МП», «УПК», «Үлэнэн иитэр
кыһа» диэн сайдан кэлбиттэрэ. 2001
сылтан МУПК филиалын быһыытынан
үлэлиир. 1990-с сыллартан
өрөспүүбүлүкэҕэ национальнай оскуола
rэнсиэпсийэтин олоххо киллэрии
саҕаламмыта. Дьабыыл оскуолата
ааптарыскай оскуола ыстаатыһын сүкпүтэ.
«Оҕону үлэнэн иитии» анал
бырагыраамата өрөспүүбүлүкэҕэ улахан
сэҥээриини ылбыта.      Оскуолаҕа 180-ча
кэриҥэ дэлэгээссийэ сылдьыбыта,
улуустан саҕалаан Россия, аан дойду
таһымыгар тиийэ араас сэминээрдэр,
көрсүһүүлэр, кэмпириэнсийэлэр ыытыл-
лыбыттара. Онуоха барытыгар Степан
Васильевич баай уопута, билиитэ-көрүүтэ,
сатабыла киэҥник көстүбүтэ. 

Нэһилиэк дьиҥнээх патриота этэ.
Дэгиттэр мындыр уус буолан оскуолаҕа,
нэһилиэккэ элбэҕи айан, оҥорон
хаалларбыта.  Сүрүн үлэтин таһынан,
дойдум туһа диэн сайыҥҥы кэмнэргэ
төһөлөөх үлэни ыытыспытын,
бырайыактары оҥорсубутун ааҕан
сиппэккин. Кыайыы 30 сылыгар сөп
түбэһиннэрэн «Сэрии толоонугар охтубут

буойуттар кэриэстэригэр»
монумены бырайыактаан
оҥорбута. 1989 сыллаахха
тутуллан үлэҕэ киллэрилли-
бит оскуола бырайыагын
бэйэтинэн оҥорсубута. 1984
сылтан бүтүөр диэри уоппус-
катын кэмигэр оскуоланы
тутуспута. Нэһилиэк
ыһыахтыыр сирин
бырайыагын оҥорон тутуу
биригээдэтин кытары
үлэлэһэн, билигин
дьабыыллар сөбүлээн
сынньанар сирдэрэ буолан
турар. Сайыҥҥы оҕо
үлэлиир, сынньанар базата,
оҕо саадын, хонтуора,

уопсай дьиэ, гараас,  спортивнай комплекс
уо.д.а. тутуулар кинитэ суох барбатахтара.
Бүтэһигин Чурапчы көһүүтүгэр анаан
оҥорбут бырайыага олоххо киллэриллэн
билигин Чаачыгый сиригэр-уотугар турар.  

Күһүн аайы муус аннынан
балыктааһыҥҥа киниэхэ анаан-минээн
элбэх киһи  тиийэрэ.  Дьаһайан,
хамаандалаан дьону бэркэ түмэрэ, хамса-
тара. Чахчы да сахалыы мындыр
толкуйдаах, киһи кэрэмэһэ өйө-санаата,
дьулуура, кыаҕа, билиитэ-көрүүтэ «Уран
уус» мастырыскыай дьиэтин иһигэр бүгэн
баппат этэ. Олох тохтоон, иһийэн,
чуумпуран хаалбатыныы, наар саҥаҕа
дьулуһара. Кэлин «Тыа сирин орто кэлим
оскуолатын модела» диэн эксперимент
биир дьоһун ааптарынан буолбута. Онуоха
2004 сылга «Дьабыыл кырса күөх»
дьоһуннаахай кинигэ тахсыбыта, сүбэ-ама
бэрээдэгинэн үлэлэстим диэн этэн
аһарбыттааҕа.      

Сырдык аата-суола «Педагогическая
энциклопедия» I  томҥа, «Трудовая Слава
Якутии», «Знатные люди Мегино-Канга-
ласского района» кинигэлэргэ
киллэриллибитэ. Үлэтигэр олус
эппиэтинэстээхтик, үтүө суобастаахтык
сыһыаннаспытын «2000 үтүө дьыала»,
«Мэҥэ аат» дьоһун ааттар, «Саха-Азия
оҕолоро», «Сорос» пуондаларын истипи-
эндьийэтэ, уонунан ахсааннаах
грамоталар, Махтал суруктар
туоһулууллар. 2014 сыллаахха Степан
Баягантаев туһунан ахтыы кинигэ
тахсыбыта.  

Идэтин толору баһылаабыт, олоххо
актыыбынай позициялаах, боропсойуус
солбуллубат бэрэссэдээтэлинэн 17 сыл
кэлэктиибигэр талыллыбыта.  Амарах
дууһалаах табаарыс, ытыктанар кэллиэгэ
быһыытынан үтүө аата, олорон ааспыт
олоҕо, сырдык мөссүөнэ биһиги
сүрэхпитигэр тыыннаах, умнуллуо суоҕа.
Үтүө киһи олорбут олоҕун оҕолоро,
сиэннэрэ салгыылларыгар толору
эрэллээхпит.  

Улуус үөрэҕириигэ 
үлэһиттэрин боропсойууһа.

сахалыы мындыр  Киһи этэ 

2015 сыллаахха Саха
Өрөспүүбүлүкэтин учууталларын
уонна педагогическай
уопсастыбаннаһын уочараттаах XIII
сийиэһигэр «Үөрэхтээһинэ уонна
уопсастыбаннас оҕо туһугар биир
сомоҕо буолан үлэлээһинэ» диэн
тиэмэ тула кэпсэтии буолбута.
Сийиэс үөрэхтээһин уонна уопсастыбан-
нас иннигэр улахан соруктары туруорбута.
Бу боппуруос тула биһиги улууспутугар
элбэх тэрээһиннэр буолаллар.  Чуолаан,
үгэс курдук ыытыллар балаҕан ыйынааҕы,
олунньутааҕы улуус педагогтарын
мунньаҕар, Оҕо көҕүлээһинин сылын
чэрчитинэн ыытыллыбыт «Мин эйгэм»
социальнай бырайыактары көрүүгэ,
сыллата ыытыллар эдэр педагогтар
пуорумнарыгар уопсастыбаннас бэрэстэ-
биитэллэрэ актыыбынайдык кытталлар,
улуус үөрэҕириитин тиһигэ сайдыытыгар
дьоһуннаах этиилэри киллэрэллэр.  Төрөппүттэри
кытта үлэ былаан быһыытынан ыытыллар. Ол курдук,
төрөппүттэргэ аналлаах ааҕыылар, «Уол аҕатынаан»
күрэхтэһии, «Дьиэ кэргэн сайдар кэскилэ: санаалар,
сүбэлэр, соруктар» пуорум тэрээһиннээхтик аастылар.

Муус устар 26 күнүгэр В.Н.Оконешников аатынан
Павловскай орто оскуолатыгар эдэр педагогтар, оҕо
уопсастыбаннай хамсааһынын лиидэрдэрэ
педагогическай үлэ бэтэрээннэрин кытта көрсүһүүлэрэ
тэрээһиннээхтик ыытылынна. Көрсүһүүгэ 79 бэтэрээн,
80 эдэр педагог, 24 лиидэр-үөрэнээччилэр кыттыыны
ыллылар. 

Кэлбит ыалдьыттары  Павловскай орто оскуолатын
педагогическай кэлэктиибэ уонна үөрэнээччилэрэ
көрсөннөр, оскуола дьиэтигэр экскурсияны
тэрийдилэр, Саха АССР үтүөлээх учуутала
В.Н.Оконешниковка аналлаах быыстапканы
көрдөрдүлэр. Ону сэргэ «Мэҥэ Хаҥалас улууһугар
үөрэҕирии сайдыыта» диэн виртуальнай мусуой, улуус
эбии үөрэхтээһинин тэрилтэлэрин быыстапкалара
эмиэ киэҥ сэҥээриини ыллылар.

Күн бастакы аҥарыгар педагогическай үлэ бэтэрэ-
эннэрэ «Педагог уонна уопсастыба» “төгүрүк остуолга”
кыттаннар санааларын аһаҕастык үллэһиннилэр.
Бэтэрээннэри кытта улуус баһылыга Н.П.Старостин,

үөрэх управлениетын начаалынньыга И.В.Черкашина,
“Нөөрүктээйи нэһилиэгэ” МТ баһылыга Н.Г.Федоров,
боропсойуус улуустааҕы тэрилтэтин бэрэссэдээтэлэ
С.А.Андреев сэһэргэстилэр. Эдэр педагогтар уонна
оҕо хамсааһынын лиидэрдэрэ «Улууспут кэскилэ ‒
ыччат илиитигэр» ток-шоуга кытыннылар, ыччат, оҕо
уопсастыбаннай тэрилтэлэрин, ыччат бэлиитикэҕэ
көхтөөх буолуутун, идэҕэ туһаайыы тустарынан
кэпсэттилэр.  Ток-шоу экспердэрэ, улуус
дьокутааттарын мунньаҕын бэрэссэдээтэлэ
А.М.Находкин, ыччат дьыалаларыгар уонна дьиэ
кэргэн бэлиитикэтигэр управление салайааччыта
К.А.Захаров, үөрэх управлениетын кылаабынай
исписэлииһэ Т.В.Сидорова, Майатааҕы В.П.Ларионов
аатынан орто оскуола учуутала Т.А.Сыдыкбеков
дьүүллэһиллибит боппуруостарга санааларын
эттилэр.

Салгыы «Кырдьаҕастан ‒ алгыһын, эдэртэн ‒
эйэтин» өс хоһоонунан салайтаран, ыччаттар, оҕолор
уонна педагогическай үлэ бэтэрээннэрэ «Көлүөнэлэр
көрсүһүүлэригэр» түмүстүлэр. Бэтэрээннэр ыччакка
анаан сүбэ-соргу тылларын эттилэр, урукку кэмнэри
иһирэхтик санаан аастылар. Эдэр педагогтар уонна
лиидэрдэр күн-бүгүн хайдах үлэлии-хамсыы
сылдьалларын аҕам саастаахтарга кэпсээтилэр,
кинилэргэ ис дууһаларыттан махтанан ырыалары-
хоһооннору бэлэхтээтилэр. Үөрэх үлэһиттэрин
боропсойууһун тэрилтэтэ 100 сылын туолбутунан
сибээстээн бэтэрээннэргэ лотерея ыытыллан дьон
үөрүүтүн үрдэттэ. Көрсүһүү  бырааһынньыктааҕы
оһуокайынан түмүктэннэ.

Татьяна СИДОРОВА, 
улуустааҕы үөрэх управлениетын сүрүннүүр

исписэлииһэ.

«Көлүөнэлэр Көрсүһүүлэрэ» 



реклама 7“Эркэ э йи”2017  сыл, ыам ыйын 12 күнэ, бээтинсэ
«Күн үҥКүүтэ оһуоКай»

Илин эҥэрдээҕи оһуокай куонкуруһун
балаһыанньата

Буолар сирэ: Аллараа Бэстээх,  “Манньыаттаах» сирэ. 
Буолар кэмэ: 2017 сыл, ыам ыйын 27 күнэ.
Тэрийээччилэр: Мэҥэ Хаҥалас улууһун култуураҕа салаата, “Олоҥхо

дьиэтэ” норуот айымньытын киинэ.
Күөн-күрэс сыала-соруга:
‒  Илин эҥэр оһуокайдарын сөргүтүү, сайыннарыы, киэҥ эйгэҕэ таһаарыы.
‒ Өбүгэ төрүт үҥкүүтүн оһуокайы  киэҥ араҥаҕа таһаарыы, үйэтитии,

көлүөнэттэн көлүөнэҕэ бэриллэрин ситиһии.
‒ Оһуокайы толорооччулары, тарҕатааччылары көҕүлээһин, дьоҥҥо-сэргэҕэ

билиһиннэрии. 
‒ Эдэр ыччаты оһуокайга  уһуйуу.
‒ Саҥа тахсар ааттары таба тайаныы, култуура эйгэтигэр угуйуу.
‒ Доҕордоһууну, сомоҕолоһууну, бииргэ буолууну өйөөһүн, бигэргэтии.
Ирдэбилэ:
‒ «Күн үҥкүүтэ» оһуокайы толоруу күрэҕэр 18 саастарыттан үөһээ ыччат,

36‒55 диэри орто, 56 үөһээ аҕа саастаах оһуокайы этээччилэр кытталлар.
‒ Кынат дьоно, үҥкүүһүт атын үҥкүүһүтү өйөөһүнэ.
‒ Оһуокайы көҥүл тиэмэҕэ толоруллар.
‒ Толоруу бириэмэтэ 15 мүнүүтэттэн уһаабат. 
‒ Дьүүллүүр сүбэ таһаарбыт түмүгэ бүтэһиктээх.
‒ Кыттааччы төлөбүрэ 200 солк. Кэлии-барыы, аһылык ороскуотун кыттааччы

бэйэтэ уйунар. 
‒ Кыттааччы  толорор композициятын А4 кумааҕыга түһэрэн, аатын-суолун,

улууһун, нэһилиэгин ыйан туран тэрийээччилэргэ туттарар
Сыаналааһын ирдэбиллэрэ:
‒ Кыттааччы кыаҕа, сыһыана, сатабыла.
‒ Оһуокай түһүмэхтэрин тутуута (саҕалааһына, хоһуйан этиитэ, көтүтүүтэ,

түмүктээһинэ).
‒ Этэр тылын ис хоһооно баайа, уус-урана.
‒ Куолаһын чөллөркөйө, кылыһаҕын кэрэтэ.
‒ Уһун тыына, түһүлгэ дьонун көҕүлээһинэ, кынаттара, түһүлгэни тутуута.
‒ Кыттааччы сахалыы таҥаһа саба, туттар мала-сала.
Наҕараадалааһын: 
Саастарынан бөлөххө I,II,III миэстэлэр ананаллар, анал ааттар ааттаналлар,

кылаан бириис туттарыллар, хас биирдии кыттааччыга Туоһу сурук бэриллэр.

Күрэххэ кыттар сайаапкалары ыам ыйын 26 күнүгэр диэри тутабыт.
Регистрация 10.00 чаас. Аллараа Бэстээххэ  “Манньыаттаах”  сиригэр
саҕаланар.  Ыйынньыктар ыытыллар сиргэ  тиийэргэ суол устун анньыллыахтара 

Билсэр аадырыскыт: Мэҥэ Хаҥалас улууһа, Аллараа Бэстээх бөһ., Олоҥхо
дьиэтэ – оройуоннааҕы норуот айымньытын киинэ, dirolonkho2013@mail.ru

Сүрүннээччи: Петрова Марина Федоровна тел. 89659937349, 8411-43-47-
891.

“Күн ньургуһун”
өрөспүүбүлүкэтээҕи ырыа күнүгэр аналлаах

ырыа түһүлгэтин күөн күрэһин
балаһыанньата

Буолар сирэ: Мэҥэ Хаҥалас улууһа,  Майа сэл. “Ураһалаах” култуурунай-
этнографическай комплекс.

Буолар кэмэ: 2017 сыл, ыам ыйын 24 күнэ, 11.00 ч.
Тэрийээччилэр: Мэҥэ Хаҥалас улууһун култуураҕа салаата, “Олоҥхо дьиэ-

тэ” норуот айымньытын киинэ, Д.Ф.Ходулов аатынан НАДь, Аллараа Бэстээх
нэһилиэгин сынньалаҥ киинэ, хормейстердар сэбиэттэрэ, “Дьүрүлгэн”
мелодистар түмсүүлэрэ.

Сыала-соруга:
‒ Талааннаах ырыаһыт, автор, мелодист А.И. Дмитриев-Чүмэчи ырыаларын

сөргүтүү, үйэтитии, тарҕатыы, киэҥ эйгэҕэ таһаарыы.   
‒ Ырыанан доҕордоһууну, сомоҕолоһууну, бииргэ буолууну өйөөһүн,

бигэргэтии.
‒ Ыллыыр вокальнай дьиэ кэргэн дуэттарын, ырыаһыт дьону көҕүлээһин,

дьоҥҥо-сэргэҕэ билиһиннэрии.
‒ Саҥа тахсар ааттары таба тайаныы, култуура эйгэтигэр угуйуу.
‒ Кэргэннии ырыаһыт дьону дьонҥо-сэргэҕэ билиһиннэрии, киэҥ эйгэҕэ

тахсалларыгар кыах биэрии.
‒ Дьиэ кэргэни бөҕөргөтүү, биир санаалаах буолууну көҕүлээһин.
Ирдэбилэ:
‒  Күрэс икки көрүҥүнэн ыытыллар: 1 күрэх ‒ А.И.Дмитриев‒Чүмэчи 60

сылыгар аналлаах ырыа күрэҕэр кытталлар: солистар, дуэттар, триолар, квар-
теттар, вокальнай ансаамбыллар. Кыттааччылар икки ырыаны толороллор:
А.И.Дмитриев‒Чүмэчи биир ырыатын, биир ырыа көҥүл тиэмэҕэ.  Кыттыы
төлөбүрэ биирдии киһиттэн 200 солк;

‒   2 күрэх – “Истиҥ таптал”  дьиэ кэргэни уруйдуур, бөҕөргөтөр, истиҥ
тапталы, сыһыаны айхаллыыр  кэргэнниилэр вокальнай дуэттарын күрэҕэ.
Кэргэнниилэр көҥүл тиэмэҕэ биир ырыанан кытталлар.  Кыттыы төлөбүрэ
биирдии киһиттэн 200 солк;.  

‒ Айан, аһылык ороскуоттара кыттааччылар суоттарыгар;
‒ Сайаапкалар ыам ыйын 20  күнүгэр диэри улуустааҕы «Олоҥхо Дьиэтэ»

норуот айымньытын киинигэр тэрийэр хамыыһыйаҕа тиксэриллэллэр.
Сыаналааһын ирдэбиллэрэ:
‒ Кыттааччылар кыахтара, сыһыаннара, сатабыллара;
‒ Ырыа ис хоһоонун арыйыылара, сценическэй култууралара;
‒ Кыттааччылар таҥастара-саптара;
Наҕараадалааһын: Бары кыттааччыларга Туоһу суруктар, Кылаан бириис,

лауреаттар, дипломаннар, анал ааттар, бириистэр  туттарыллыахтара. 
Ону тэҥэ «Ньургуһуну хоһуйуу» хоһоонньуттар түһүлгэлэрэ тэриллэн

ыытыллыаҕа. Кыттааччы ньургуһун туһунан хоһоону эрдэттэн бэлэмнэнэн кэлэн
ааҕыыга кыттар – ыытыллар сирэ  “Олоҥхо түһүлгэтэ”. 

Билсэр аадырыскыт: Мэҥэ-Хаҥалас улууһа, Аллараа Бэстээх бөһүөлэгэ,
Олоҥхо дьиэтэ – оройуоннааҕы норуот айымньытын киинэ, e-mail:
dirolonkho2013@mail.ru, тел/факс: 47-891,  Пермяков Ариан Николаевич
–89994849822.

Миграционный пункт отдела МВД России
по Мегино-Кангаласскому району  
предлагает жителям нашего района

использовать Единый портал 
предоставления государственных 

и муниципальных услуг
Одним из приоритетных направлений в служебной деятельности управления по

вопросам миграции является оказание государственных услуг населению в сфере
миграции.

- оформления паспорта гражданина Российской Федерации;
- оформления заграничного паспорта гражданина Российской Федерации;
- оформления регистрации граждан Российской Федерации, а также снятия с

регистрационного учёта;
-  оформления приглашений на въезд в Российскую Федерацию иностранных

граждан;
-   получения адресно-справочной информации.
Преимущества получения государственных и муниципальных услуг в электрон-

ном виде через Единый портал:
1. Круглосуточная доступность Единого портала (подача заявления о предо-

ставлении государственных и муниципальных услуг в любое время, независимо от
времени суток, праздничных и выходных дней, через любой компьютер, планшет
или мобильный телефон, имеющих допуск к сети Интернет).

2. Упрощение получения государственной и муниципальной услуги и другой
полезной информации (сокращение количества предоставляемых документов).

3. Информация по услугам сосредоточена на единой информационной пло-
щадке, Вы найдете полное описание каждой услуги, исчерпывающий перечень
необходимых документов, информацию о сроках и способах получения той или
иной услуги

4. Отсутствие коррупции, т.к. заявитель не обращается напрямую в ведомство
для получения услуги.

5. Информирование гражданина на каждом этапе работы по его заявлению.
6. Удобные формы заявлений: заполняя заявление на Едином портале, невоз-

можно «испортить бланк», допустив ошибку или опечатку, ее легко исправить!
Формы заявлений интуитивно понятны и логичны.

7. Отсутствие очередей. Вы всегда первый!
Чтобы получить услугу, необходимо зарегистрироваться на Едином портале по

адресу http://www.gosuslugi.ru, затем отправить электронное заявление и необхо-
димый перечень документов через Единый портал.

Отследить статус своего обращения Вы можете по номеру документа в «Личном
кабинете».

Уважаемые жители Мегино-Кангаласского района! Просим обратиться по пово-
ду регистрации в Едином государственном портале и для направления заявлений
о замене и выдаче паспорта гражданина РФ, оформления заграничного паспорта
нового поколения и старого образца, а также регистрации по месту жительства и
пребывания, к специалистам местных муниципальных образований (администра-
ций населенных пунктов).

Воспользуйтесь Единым порталом государственных и муниципальных услуг!
Убедитесь сами, насколько это удобно!

куонкурустар

R

Реализуем по договорам долевого участия квартиры 
в 48-и квартирном жилом доме в квартале 9 

п.Нижний Бестях Мегино-Кангаласского улуса 
2-х подъездный, 5-ти этажный жилой дом по ул.Кооперативная 17/1

Наружная 
инфраструктура:

‒ парковочная а/стоянка
‒ подъездные пути
‒ отопление от центральной котельной
‒ детская игровая площадка

Внутриквартирная 
черновая отделка:

‒ цементно-песчаная штукатурка стен
‒ цементно-песчаная стяжка пола
‒ окна - стеклопакет ПВХ 
‒ полотенцесушитель
‒ счетчики электричества, холодной и
горячей воды

Ввод объекта – 4 квартал 2017г.
Цена – от 60 000,0 руб. за 1 кв.м.

Квартира кв.м.
1-комнатная квартира  35,70-50,19
2-комнатная квартира 62,48-67,07
3-комнатная квартира 66,75

Разрешение на строительство № 14-
RU518104-93-2016 от 12.09.16г. выдано
Адм. МО «п. Нижний Бестях»
Аккредитация:
- АКБ «Алмазэргиэнбанк» АО г. Якутск
- ПАО «Сбербанк России»
- АО «Россельхозбанк»

Реализуем по договорам купли-продажи квартиры 
с черновой отделкой в п.Жатай:

«Малоэтажный 21 квартирный
жилой дом по ул. Дьячкова, 5 

в пос.Жатай»

"Малоэтажный 40-ка квартирный
жилой дом с применением 

энергоэффективных технологий 
по ул.Строда 2 в п. Жатай"

Объекты введены в эксплуатацию
Цена 50 000,0 руб. за 1 кв.м. 
при единовременной оплате 
(в том числе через ипотеку)

Аккредитация: АКБ «Алмазэргиэнбанк» АО г. Якутск, 
ПАО «Сбербанк России», АО «Россельхозбанк»

Контактные телефоны 8 (4112) 40-38-66, 40-38-68, 8-965-998-66-48, 
г. Якутск, ул. Орджоникидзе, 33/1, 2-й этаж

Планировка и проектная декларация на сайте dirstroy.com 
Застройщик ООО ИСФ «Дирекция по строительству» 

СРО 0305.03-2017-1435195607-С-067

Квартира кв.м.
1-комнатная квартира  38,8-48,1
2-комнатная квартира 58,8

Квартира кв.м.
1-комнатная квартира  23,5-40,6
2-комнатная квартира 48,8

ООО ИСФ "ДИрекцИя пО СтрОИтельСтву"



Амарах аҕабытын, эйэҕэс эһэбитин, 30 сыл Мэҥэ Хаҥаласка суолу оҥорор
тэрилтэҕэ үлэлээбит үлэ бэтэрээнин, Россия Бочуоттаах донорын

ШАРИН Илья Андреевиһы
80 сааһын томточчу туолар үөрүүлээх күнүнэн ис сүрэхтэн иэйэн туран,
итиитик-истиҥник эҕэрдэлиибит!

Күн-дьыл өксүөнүн билиммэккэ, чугас дьонуҥ, сиэннэриҥ сылаас тапталла-
рынан кынаттанан чэгиэн-чэбдик сырыт, уһун үйэлэн. Аар тойон аҕабыт күн-
күбэй ийэбитиниин Варвара Яковлевналыын иллээх дьиэ кэргэн көмүс биһигэр
биһигини иитэн-такайан, дьоҥҥо-сэргэҕэ дьоһун олоххутунан холобур
буолаҥҥыт улууспутугар «Ытык ыал» мааны аатын сүгэргитинэн киэн
туттабыт! Ийэлии иһирэх, аҕалыы амарах сыһыаҥҥыт, өйөбүлгүт иһин

күндү дьоммутугар хоолдьуктаах бэйэбит хоҥкуйабыт, сүһүөхтээх бэйэбит сүгүрүйэбит!

Оҕолоргут, кийииккит, күтүөккүт, сиэннэргит.

Индексэ: 54885 Кээмэйэ: 2 б.л.
Тираһа: 2300 Сакааһын № рэ: 34

Хаһыат бэчээккэ бэриллэр графига 15.00 ч.
Бэчээккэ бэрилиннэ: 15.00 ч.

Rилдьит8 “Эркэ э йи”2017  сыл, ыам ыйын 12 күнэ, бээтинсэ

биллэриилэр

«Тараҕай нэһилиэгэ» МТ
дьаһалтата, дьокутааттарын Сэбиэтэ,
кырдьаҕастарын сүбэтэ нэһилиэк
Бочуоттаах гражданина, СӨ
Доруобуйа харыстабылыгар туйгуна,
үлэ бэтэрээнэ

АРГУНОВА Анна Егоровна 
ыарахан ыарыыттан олохтон
туораабытынан оҕолоругар, сиэнигэр,
бииргэ трөөбүттэригэр, чугас
аймахтарыгар дириҥ кутурҕаннарын
тиэрдэллэр.

«1-кы Тыыллыма нэһилиэгэ» МТ
дьаһалтата, дьокутааттарын Сэбиэтэ,
кырдьаҕастарын сүбэтэ үлэ
бэтэрээнигэр Петров Егор Петровичка
күн-күбэй ийэтэ, тыыл, үлэ бэтэрээнэ,
Нөөрүктээйи олохтооҕо

ДЬЯЧКОВСКАЯ
Александра Семеновна 

олохтон туораабытынан дириҥ
кутурҕаннарын тиэрдэллэр.

Бииргэ үөрэммит дьүөгэбит
ПЕТРОВА Сардана Анатольевна 

уһун, ыарахан ыарыыттан олохтон
туораабытынан ийэтигэр, бииргэ
төрөөбүттэригэр, бары аймахтарыгар
дириҥ кутурҕаммытын тиэрдэбит.

Дьокуускайдааҕы 2 №-дээх
педучилищены 1983 с.

бүтэрбиттэр.

«Хаптаҕай нэһилиэгэ» МТ
дьаһалтата, уопсастыбаннай сэбиэтэ
өр сылларга «Хомусчаан» оҕону
сайыннарар кииҥҥэ үлэлээбит

КУПРИЯНОВА Марфа Ивановна
ыарахан ыарыыттан олохтон туораа-
бытынан ийэтигэр, кэргэнигэр,
оҕолоругар, бииргэ төрөөбүттэригэр,
аймахтарыгар дириҥ кутурҕаннарын
тиэрдэллэр.

Хаптаҕайдааҕы «Хомусчаан»
оҕону сайыннарар киин кэлэктиибэ,
боропсойууһа, бэтэрээннэрэ өр
сылларга бииргэ үлэлээбит дьүөгэбит

КУПРИЯНОВА Марфа Ивановна 
уһун, ыарахан ыарыыттан олохтон
туораабытынан ийэтигэр, кэргэнигэр,
оҕолоругар, бииргэ төрөөбүттэригэр,
чугас аймахтарыгар дириҥ
кутурҕаннарын тиэрдэллэр.

«Ходоро нэһилиэгэ» МТ
дьаһалтата, дьокутааттарын сэбиэтэ
бииргэ үлэлиир кэллиэгэбит
Герасимова Валентина Ивановнаҕа
бииргэ төрөөбүт тапталлаах балта
итиэннэ кэргэнигэр, оҕолоругар,
аймахтарыгар өр сылларга
Хаптаҕайдааҕы оҕо саадыгар
үлэлээбит

КУПРИЯНОВА Марфа Ивановна 
уһун, ыарахан ыарыыттан олохтон
туораабытынан дириҥ кутурҕаннарын
тиэрдэллэр.

Тапталлаах ийэбит, эбэбит,
балтым, ССРС, Саха АССР култуураҕа
туйгуна, СӨ култуураҕа үтүөлээх
үлэһитэ, Тараҕай, Бүтэйдээх
нэһилиэктэрин Бочуоттаах
гражданина, үлэ бэтэрээнэ
БУРНАШЕВА Капиталина Ивановна 
бу дьыл ыам ыйын 6 күнүгэр 68
сааһыгар уһун, ыарахан ыарыыттан
олохтон туораабытын туһунан аймах-
тарбытыгар, билэр дьонугар, курутуйан
туран, биллэрэбит.

Оҕолоро, сиэннэрэ, 
убайа Уус Алдан Бороҕонуттан
Парников Василий Степанович,

чугас аймахтара.

«Мэҥэ Хаҥалас улууһа» МО
дьаһалтата, дьокутааттарын Сэбиэтэ
урбаанньыт К.И.Бурнашевка
тапталлаах ийэтэ, «Алгыс», «Мүчүк»,
«Хобочоон» оҕолор, «Уйулҕа»
духуобунай ырыа ансаамбылларын
төрүттээбит салайааччылара ССРС
култуураҕа туйгуна, СӨ култуураҕа
үтүөлээх үлэһитэ, «Норуот
айымньытыгар ситиһиилэрин иһин»
бэлиэ хаһаайына
БУРНАШЕВА Капиталина Ивановна
олохтон туораабытынан дириҥ
кутурҕаннарын тиэрдэллэр.

«Тараҕай нэһилиэгэ» МТ
дьаһалтата, дьокутааттарын Сэбиэтэ,
кырдьаҕастарын сүбэтэ Тараҕай,
Бүтэйдээх нэһилиэктэрин Бочуоттаах
гражданина, ССРС култуураҕа туйгуна,
СӨ култуураҕа үтүөлээх үлэһитэ, үлэ
бэтэрээнэ
БУРНАШЕВА Капиталина Ивановна 
ыарахан ыарыыттан олохтон
туораабытынан оҕолоругар,
сиэннэригэр, бииргэ төрөөбүт
убайыгар, чугас аймахтарыгар дириҥ
кутурҕаннарын тиэрдэллэр.

Улуустааҕы култуураҕа уонна
духуобунай сайдыыга управление
салалтата, улуус култууратын
үлэһиттэрин боропсойууһа биир

идэлээхпит, култуура бэтэрээнэ, СӨ
култуураҕа үтүөлээх үлэһитэ, Тараҕай,
Бүтэйдээх нэһилиэктэрин Бочуоттаах
гражданина
БУРНАШЕВА Капиталина Ивановна 
ыарахан ыарыыттан эмискэ олохтон
туораабытынан оҕолоругар Кузьмаҕа,
Евдокияҕа, Светаҕа, сиэннэригэр,
аймахтарыгар дириҥ кутурҕаннарын
тиэрдэллэр.

Табаҕатааҕы «Мүчүк» фоль -
клорнай бөлөх кэлэктиибэ, ССРС
култуураҕа туйгуна, СӨ култуураҕа
үтүөлээх үлэһитэ, Тараҕай, Бүтэйдээх
нэһилиэктэрин Бочуоттаах гражданина
БУРНАШЕВА Капиталина Ивановна
ыарахан ыарыыттан Күн сириттэн
туораабытынан оҕолоругар,
сиэннэригэр, чугас дьонугар дириҥ
кутурҕанын тиэрдэр.

Ытыктыыр кийииппит, саҥаспыт,
ССРС култуураҕа туйгуна, СӨ
култуураҕа үтүөлээх үлэһитэ, Тараҕай
уонна Бүтэйдээх нэһилиэктэрин Бо-
чуоттаах гражданина
БУРНАШЕВА Капиталина Ивановна
ыарахан ыарыыттан Күн сириттэн
туораабытынан оҕолоругар,
сиэннэригэр дириҥ кутурҕаммытын
тиэрдэбит.

Табаҕаттан Аманатовтар, Хочот-
тон Платоновтар, Ефремовтар.

Күндү бииргэ үөрэммит
доҕорбутугар, үөрэнээччибитигэр Бур-
нашев Кузьма Ивановичка, кини дьиэ
кэргэнигэр, бииргэ төрөөбүттэригэр,
таайдарыгар В.С.Парниковка таптал-
лаах ийэлэрэ, эбэлэрэ, балта, ССРС
култуураҕа туйгуна, СӨ култуураҕа
үтүөлээх үлэһитэ, Тараҕай, Бүтэйдээх
нэһилиэктэрин Бочуоттаах гражданина
БУРНАШЕВА Капиталина Ивановна 
олохтон туораабытынан дириҥ
кутурҕаммытын тиэрдэбит.

Табаҕа орто оскуолатын 
1987 с. бүтэрбиттэр, 

кылаас салайааччылара.

Платонов Петр Олегович аатыгар бэриллибит
9813 сериялаах 512131 №-дээх паспорт сүппүтүнэн,
дьиҥэ суоҕунан ааҕыллар.

Павлов Дмитрий Юрьевич аатыгар бэриллибит
9801 сериялаах 342837 №-дээх паспорт сүппүтүнэн,
дьиҥэ суоҕунан ааҕыллар.

Чэпчэки сыанаҕа үчүгэй туруктаах туттулла
сылдьыбыт миэбэл, таҥас сууйар аптамаат массыы-
на (3,5 киилэ) атыыланар. Тел.: 914 231 8361.

Продам теплую, ухоженную, благоустроенную
квартиру в новом доме с балконом по адресу с.Майя,
ул.Федора Попова 63/3, 3-й этаж, 47 кв.м, 2200 тыс.
руб. Торг. Варианты. Тел.: 984 10888 69.

Продаю однокомнатную благоустроенную кварти-
ру, улица Хабарова, 3-й этаж. Тел.: 914 110 3258.

Борооску, тыһаҕас уонна ынах атыылаһабыт.
Тел.: 962 730 3230.

Павловскай киинигэр саҥа 3 этээстээх таас
дьиэҕэ толору хааччыллыылаах кыбартыыралар
ипотекаҕа атыыланаллар. 

Тел.: 8924 766 0138, 8924 765 1021.

Продам трехкомнатную благоустроенную кварти-
ру 1983 г.п. с гаражом в центре с.Майя, 4 этаж, 53,9 кв.м
2500 тыс.руб. Хороший торг. Тел.: 8924 166 5000.

Муус устар 27‒28 күннэригэр Хаптаҕай
нэһилиэгэр улуустааҕы «Дойду эрэлэ»
ыччаттарга аналлаах дьыалабыай оонньуу
иккис төгүлүн ыытылынна. Дьыалабыай
оонньуу улуустааҕы ыччат дьыалатыгар
уонна дьиэ кэргэн бэлиитикэтигэр управ-
ление, ыччакка социальнай-
психологическай өйөбүл киинэ уонна
«Хаптаҕай нэһилиэгэ» МТ дьаһалтата
көҕүлээһиннэринэн тэрилиннэ. 

Сэргэх тэрээһиҥҥэ 50-ча ыччат аҕыстыы
киһилээх биэс хамаандаҕа арахсан
кытыннылар. Хас биирдии хамаандаҕа араас
идэлээх ыччаттар: экономистар, учууталлар,
тыа хаһаайыстыбатын эйгэтигэр үлэлээччилэр,
бибилэтиэкэрдэр, энергетиктэр,
баһаарынайдар, ыччат лиидэрдэрэ, чааһынай
предпринимателлэр уо.д.а.  саҥардыы үлэлээн
эрэр исписэлиистэр, устудьуоннар холоннулар.
«Араҥастар», «Үрүҥнэр», «От күөхтэр»,
«Халлаан күөхтэр», «Кыһыллар» диэн
дьүһүннэринэн өрөспүүбүлүкэтээҕи «Минии-
стир» дьыалабыай оонньууга курдук арахсан,
араас таһымнаах нэһилиэктэр инники сайдар
тосхоллорун ырытыыга, хайдах сайдыахтарын
сөптөөҕүн туһунан үөрэтиигэ анал
бырайыактары оҥороннар  көмүскүүр соруктаах
интэриэһинэй оонньууга ыччаттар бэйэлэрин
кыахтарын, өйдөрүн-санааларын түмэн үчүгэй
үлэлэри көрдөрдүлэр.

Бастакы күн кыттааччылар Алена Калачико-
ва салайааччылаах ыччаттары кытта үлэлиир
эдэр психологтар доҕордоһууга, билсиһиигэ
трениннэри ыыттылар, «Үтүө дьыала ‒ 2017»
диэн бырагыраамаҕа олоҕуран Хаптаҕайдааҕы
агро хайысхалаах оскуолаҕа баран

тэпилииссэҕэ буору көбүтүүгэ,
таһыыга үлэлээтилэр, оскуола
кэлэктиибигэр бэйэлэрин
кылааттарын киллэрсэн,
көмөлөстүлэр.  

Хамаанданан «Үс сылга
нэһилиэк социальнай-экономи-
ческай сайдыытын»
былааннаатылар, Хаптаҕай
успуорт саалатыгар хонон, быра-
йыактарын хойукка диэри
чочуйдулар. Ирдэбил
быһыытынан кыттааччылар
араас кыһалҕалаах
нэһилиэктэргэ: үлэ миэстэтин
таһаарыы, тупсаран оҥоруу,
ыччат хамсааһынын тэнитии,
бэйэ бородууксуйатын оҥорон
таһаарыыны сайыннарыы,

чааһынай предпринимателлэри өйөөһүн курдук
боппуруостары тарҕатыыга туох-ханнык
үлэлэри ыытыахха сөбүн быһаарыстылар.
«Дойду эрэлэ» дьыалабыай оонньуу
кыттааччылара улуустааҕы предприниматель-
ство боппуруостарын, эрэгийиэннэр икки
ардыларыгар сибээһи уонна көрдөрөр-
иһитиннэрэр технологияны өйүүр управление
салайааччыта Егор Белолюбскай, улуустааҕы
административнай хамыыһыйа бэрэссэдээтэлэ
Феликс Титов, улуустааҕы култуураҕа уонна
духуобунай сайдыыга управление начаалыннь-
ыгын солбуйааччы Надежда Максимова уонна
эппиэкэ уонна попечительство салаатын сала-
йааччыта Алексей Григорьев иннилэригэр
бырайыактарын көмүскээтилэр. 

Ол түмүгүнэн, бастакы миэстэни Аллараа
Бэстээхтээҕи «Солнышко» оҕо саадын иитэ-
эччитэ, боропсойуус эдэр чилиэннэрин бэрэссэ-
дээтэлэ  Лена Максимова хапытааннаах
«Кыһыллар» хамаандалара, иккиһи Өлөчөй
кулуубун дириэктэрэ Петр Слепцов
салайааччылаах «Үрүҥнэр» уонна үсүһү Матта
орто оскуолатын дириэктэри иитэр үлэҕэ солбу-
йааччы Петр Куркутов хапытааннаах «От
күөхтэр» ыллылар. 

Бэйэлэрин кыахтарын чаҕылхайдык
көрдөрөн бастаабыт хамаанда ыччаттара
инникитин салайар үлэҕэ сөптөөх
хандьыдааттар быһыыларынан
талыллыахтарын сөп диэн быһаарылынна.
Эдэр дьону түмэр, үрдүккэ, сырдыкка  көҕүлүүр
сэргэх оонньуу хас сылын аайы ыытыллара
былааннанар. 

Виктория БЕЛОЛЮБСКАЯ.   

ыччат, эн эДэргин, кыахтааххын!

«ДойДу эрэлэ» ыччаты  көҕүлүүр 

РАЙОННАЯ АДМИНИСТРАЦИЯ
МУНИЦИПАЛЬНОГО РАЙОНА «МЕГИНО-КАНГАЛАССКИЙ УЛУС»

пос. Нижний Бестях

РАСПОРЯЖЕНИЕ
05 мая 2017 года № 601

О запрете сельскохозяйственных палов на территории района

Во исполнение Правил противопожарного режима России, утвержденного
постановлением Правительства Российской Федерации от 10 ноября 2015 года
№ 1213, распоряжения Главы района от 27 марта 2017 года № 29 «О мерах по
охране лесов от пожаров в 2017 году» и решения заседание КЧС и ОПБ МР
«Мегино-Кангаласский улус» от 13 апреля 2017 года  № 03:

1. Запретить проведение сельскохозяйственных палов на территории рай-
она до конца пожароопасного сезона 2017 года.

2. Главам муниципальных образований улуса (поселения):
2.1. Установить запрет проведения сельскохозяйственных палов и выжига-

ния сухой травы на территории муниципального образования (поселение).
2.2. Усилить профилактическую разъяснительную работу по вопросам

соблюдения населением правил пожарной безопасности в лесах.
3. Настоящее распоряжение опубликовать в улусной газете «Эркээйи».
4. Контроль исполнения настоящего распоряжения возложить на замести-

теля главы районной администрации по жизнеобеспечению и безопасности
территории района Колмакова Ю.Н.

Глава района Н.СТАРОСТИН.

распоряжение


